1. Dandin: Kavyadarsa, Paricchedas 1 & 2 (6th-7th century)

शब्दोपात्ते प्रातीते वा सादृश्ये वस्तुनोर्द्वयोः  
तत्र यद्भेदकथनं व्यतिरेकः स कथ्यते   । । २.१८०  । ।
धैर्यलावण्यगाम्भीर्यप्रमुखैस्त्वं उदन्वतः  
गुणैस्तुल्योऽसि भेदस्तु वपुषैवेदृशेन ते   । । २.१८१  । ।
इत्येकव्यतिरेकोऽयं धर्मेणैकत्रवर्तिना  
प्रतीतिविषयप्राप्तेर्भेदस्योभयवर्तिनः   । । २.१८२  । ।
अभिन्नवेलौ गम्भीरावम्बुराशिर्भवानपि  
असावञ्जनसंकाशस्त्वं तु चामीकरद्युतिः   । । २.१८३  । ।
उभयव्यतिरेकोऽयं उभयोर्भेदकौ गुणौ  
कार्ष्ण्यं पिशङ्गता चोभौ यत्पृथग्दर्शिताविह   । । २.१८४  । ।
त्वं समुद्रश्च दुर्वारौ महासत्त्वौ सतेजसौ  
अयं तु युवयोर्भेदः स जडात्मा पटुर्भवान्  । । २.१८५  । ।
स एष श्लेषरूपत्वात्सश्लेष इति गृह्यतां 
साक्षेपश्च सहेतुश्च दर्श्यते तदपि द्वयं  । । २.१८६  । ।
स्थितिमानपि धीरोऽपि रत्नानां आकरोऽपि सन् 
तव कक्षां न यात्येव मलिनो मकरालयः   । । २.१८७  । ।
वहन्नपि महीं कृत्स्नां सशैलद्वीपसागरां 
भर्तृभावाद्भुजङ्गानां शेषस्त्वत्तो निकृष्यते   । । २.१८८  । ।
शब्दोपादानसादृश्यव्यतिरेकोऽयं ईदृशः   
प्रतीयमानसादृश्योऽप्यस्ति सोऽप्यभिधीयते   । । २.१८९  । ।
त्वन्मुखं कमलं चेति द्वयोरप्यनयोर्भिदा  
कमलं जलसंरोहि त्वन्मुखं त्वदुपाश्रयं  । । २.१९०  । ।
अभ्रूविलासं अस्पृष्तमदरागं मृगेक्षणं 
इदं तु नयनद्वन्द्वं तव तगुणभूषितं  । । २.१९१  । ।
पूर्वस्मिन्भेदमात्रोक्तिरस्मिन्नाधिक्यदर्शनं 
सदृशव्यतिरेकश्च पुनरन्यः प्रदर्श्यते   । । २.१९२  । ।
त्वन्मुखं पुण्डरीकं च फुल्ले सुरभिगन्धिनी  
भ्रमद्भ्रमरं अम्भोजं लोलनेत्रं मुखं तु ते    । । २.१९३  । ।
चन्द्रोऽयं अम्बरोत्तंसो हंसोऽयं तोयभूषणं 
नभो नक्षत्रमालीदं उत्फुल्लकुमुदं पयः   । । २.१९४  । ।
प्रतीय्मानशौक्ल्यादिसाम्ययोर्वियदम्भसोः  
कृतः प्रतीतशुद्ध्योश्च भेदोऽस्मिंश्चन्द्रहंसयोः   । । २.१९५  । ।
पूर्वत्र शाब्दवत्साम्यं उभयत्रापि भेदकं 
भृङ्गनेत्रादि तुल्यं तत्सदृशव्यतिरेकता   । । २.१९६  । ।
अरत्नालोकसंहार्यं अहार्यं सूर्यरश्मिभिः  
दृष्टिरोधकरं यूनां यौवनप्रभवं तमः   । । २.१९७  । ।
सजातीव्यतिरेकोऽयं तमोजातेरिदं तमः  
दृष्टिरोधितया तुल्यं भिन्नं अन्यैरदर्शि तत् । ।इति व्यतिरेकचक्रम् । ।   । । २.१९८  । ।
2. Bhamaha: Kavyalamkara (7th century)

यथेवशब्दौ सादृश्यं आहतुर्व्यतिरेकिणोः   ।
दूर्वाकाण्डमिव श्यामं तन्वी श्यामालता यथा   । । २.३१  । ।
---------------

उपमानवतोऽर्थस्य यद्विशेषनिदर्शनं  ।
व्यतिरेकं तमिच्छन्ति विशेषापादनाद्यथा   । । २.७५  । ।
सितासिते पक्ष्मवती नेत्रे ते ताम्रराजिनी   ।
एकान्तशुभ्रश्यामे तु पुण्डरीकासितोत्पले   । । २.७६  । ।
------------

अन्वयव्यतिरेकौ हि केवलावर्थसिद्धये   ।
यथाभितो वनाभोगं एतदस्ति महत्सरः   ।
कूजनात्कुररीणां च कमलानां च सौरभाथ् । । ५.४८  । ।
अन्यधर्मोऽपि तत्सिद्धिं सम्बन्धेन करोत्ययं  ।
धूमादभ्रंकषात्साग्नेः प्रदेशस्यानुमामिव   । । ५.४९  । ।
अपृथक्कृतसाध्योऽपि हेतुश्चात्र प्रतीयते   ।
अन्वयव्यतिरेकाभ्यां विनैवार्थगतिर्यथा   । । ५.५०  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

व्यतिरेकः---
#<विशेषोपादानं यत्स्यादुपमानोपमेययोः  ।
निमित्तादृष्टिदृष्टिभ्यां व्यतिरेको द्विधी तु सः  । । काव्यालङ्कारसंग्रह २.६  । ।>#

उपमानोपमेययोः परस्परं यत्र विशेषः ख्याप्यते स व्यतिरेकः  ।
तत्र ह्युपमानादुपमेयस्योपमेयादुपमानस्य वा केनचिद्विशेषेणातिरेक आधिक्यं तस्माद्य्वतिरेकः  ।
स च द्विविधः  ।
तत्र विशेषख्यापननिमित्तस्यार्थसामर्थ्यादाक्षेपादेकः प्रकारः  ।
अपरस्तु तस्य स्वशब्देन प्रतिपादनात् ।
तदुक्तंऽनिमित्तादृष्टिदृष्टिभ्यां द्विधाऽइति  ।
एतावपि च भेदौ प्रत्येकं द्विविधौ  ।
क्वचिद्धि अर्थसामार्थ्यात्प्रतीयमाने उपमानोपमेयभावे पूर्वोक्तेन प्रकारद्वयेन व्यतिरेकः ख्याप्यते, क्वचित्तु इवादिभिरुपातैः  ।
तत्रार्थसामर्थ्येन यत्रोपमानोपमेयभावोऽवगम्यते तत्र पूर्वस्मिन्प्रकारद्वये पूर्वभेदस्योदाहरणम्----
सा गौरीशिखरं गत्वा ददर्श्ॐआं तपःकृशां  ।
राहुपीतप्रभस्येन्दोर्जयन्तीं दूरतस्तनुं  । । काव्यालङ्कारसंग्रह २.*७  । ।
राहुणा पीता द्रवद्रव्यस्योदकादेः स्वगलबिलान्तर्भावनं यत्तद्वदात्माभ्यन्तरीकृता प्रभा यस्य स तथोक्तः  ।
अत्र
राहुणा पीता द्रवद्रव्यस्योदकादेः स्वगलबिलान्तर्भावनं यत्तद्वदात्माभ्यन्तरीकृता प्रभा यस्य त तथोक्तः  ।
अत्र राहुपीतप्रभत्वविशिष्टस्येन्दोस्तनुरुपमानं, तपःकृशा पार्वत्युपमेया, अनयोः साधारणो धर्मः स्वभावतः सौन्दर्ये सति निमित्तवशाद्विच्छायत्वं  ।
तच्च स्वकण्ठेनानुपात्तमपि पदार्थस्वरूपपर्यालोचनया लभ्यते  ।
एवमिवाद्यभावेऽप्युपमानोपमेयभावस्यात्र सामर्थ्यात्प्रतिपत्तिर्जयन्तीमिति च उपमानादुपमेयस्य विशेषः ख्यापितः  ।
तस्य च विशेषस्य ख्याप्यमानस्य निमित्तमत्र न स्वकण्ठेनोपात्तं, अर्थसामर्थ्यात्तु तदवगम्यते  ।
राहुरिन्दुप्रभापाने तथा न समर्थः यथा तपःसातिशयत्वात्पार्वत्याः क्षामत्वे इति राहुतोऽपि तपःसातिशयत्वमुपमानादुपमेयस्य विशेषनिमित्तमत्रावगम्यते  ।
एवमयमनुपात्तनिमित्तो व्यतिरेकः  ।
उपात्तनिमित्तस्तु-----
पद्मं च निशि निःश्रीकं दिवाचन्द्रं च निष्प्रभं  ।
स्फुरच्छायेन सततं मुखेनाधः प्रकुर्वतीं  । । काव्यालङ्कारसंग्रह २.*८  । ।
मुखमुपमेयं  ।
पद्ममिन्दुश्चोपमानं  ।
तच्चात्र द्वयं स्वकण्ठस्पृष्टं  ।
तयोस्तु साधारणो धर्मः कान्तिमत्तादिरुपमानोपमेयभावश्चेत्यतदुभयं सामर्थ्यादवगम्यते  ।
न खल्वत्र वक्ष्यमाणव्यतिरेकवदुपमानोपमेयभावस्य द्योतका इवादय उपात्ताः  ।
अधःप्रकुर्वतीमिति चोपमानादुपमेयस्य विशेषः ख्यापितः  ।
तत्र च निमित्तमुपात्तमुपमानोपमेयोभयाधारत्वेन  ।
उपमानयोस्तावत्पद्मचन्द्रयोर्निशि दिवा च यथाक्रमं निःश्रीकत्वनिष्प्रभत्वे, उपमेये तु रात्रिन्दिवं स्फुरच्छायता  ।
अतो विशेषे निमित्तदर्शनेनायं व्यतिरेकः  ।
तदेवं यत्रेवादिनोपमानोपमेयभावो नावद्योतितस्तत्र द्विविधो व्यतिरेको दर्शितः  ।
इवाद्युपाते तूपमानोपमेयभावे यो व्यतिरेकस्तमाह----
#<यो वैधर्म्येण दृष्टान्तो यथेवादिसमन्वितः  ।
व्यतिरेकोऽत्र सोऽपीष्टो विशेषापादनान्वयात् । । काव्यालङ्कारसंग्रह २.७  । ।>#

ऽयो वैधर्म्येण दृष्टान्तऽइतिऽविशेषापादनान्वयादऽति च व्यतिरेकलक्षणं योजितं  ।
वैधर्म्यं ह्युपमेयधर्मस्योपमाने विगमः  ।
यथेवादिसमन्वित इत्यनेन यथेवाद्यवद्योतितत्वमुपमानोपमेयभावस्याह  ।
तस्योदाहरणम्-----
शीर्णपर्णाम्बुवाताशकष्टेऽपि तपसि स्थितां  ।
समुद्वहन्तीं नापूर्वं गर्वमन्यतपस्विवत् । । काव्यालङ्कारसंग्रह २.*९  । ।
शीर्णपर्णाम्बुवातानामाशो भक्षणं  ।
अत्रान्यतपस्विन उपमानं, भगवत्युपमेया, साधारणश्च धर्मः कष्टे तपस्यवस्थितत्वाच्चेतसः सोल्लासता  ।
वतिश्चात्र गर्वोद्वहननिबन्धनं यत्तच्चेतसः सोल्लासत्वं तन्निबन्धनमुपमानोपमेयभावमवगमयति  ।
गर्वं न समुद्वहन्तीमित्युपमानादुपमेयस्य विशेषः पिरतिपादितः  ।
अन्ये किल तपस्विनः सातिशयतपोवशात्समुल्लसितचित्ताः सन्तो गर्वं समुद्वहन्ति, भगवती त्वत्यन्तमुपशान्तचित्तत्वान्न तथा  ।
एवं चात्र गर्वोपक्रमावस्थापेक्षमुपमानोपमेययोः सादृश्यं, तदनिर्वाहात्तूपमानादुपमेयस्य व्यतिरेकः  ।
अनिर्वाहे च निमित्तमत्र स्वकण्ठेनानुपात्तमप्यर्थसामर्थ्यादवगम्यते अत्यन्तोपशान्तचित्तत्वं नाम  ।
एवमयं निमित्तादर्शने बत्युपात्तोपमानोपमेयभावो व्यतिरेक उदाहृतः  ।
निमित्तोपादाने तु तस्योदाहरणमुन्नेयं  ।
एवमेते चत्वारो व्यतिरेकाः प्रतिपादिताः  ।
निमित्तदर्शनादर्शनाभ्यां यौ व्यतरेकौ तयोः
प्रत्येकमुपमानोपमेयभावस्य इवाद्युपादानानुपादानाभ्यां द्विभेदत्वात् ।
एषामपि चतुर्णां व्यतिरेकाणां श्लिष्टोक्तियोग्यशब्दोपादाने सति पुनरपरे पूर्वोपक्रान्तेनैव रूपेण चत्वारो भेदा भवन्ति  ।
तदाह-----
#<श्लिष्टोक्तियोग्यशब्दस्य पृथक्पृथगुदाहृतौ  ।
विशेषापादनं यत्स्याद्य्वतरेकः स च स्मृतः  । । काव्यालङ्कारसंग्रह २.८  । ।>#

ऽएकप्रयत्नोच्चार्याणामिऽत्यादिवक्ष्यमाणलक्षणं श्लिष्टं  ।
श्लिष्टालङ्कारसमुचितं यदुच्चारणं तत्समुचितस्य शब्दस्य यदा तन्त्रेण सदृशशब्दान्तरोपादानहेतुतया वा प्रयोगो न क्रियते अपि तु पृथक्पृथगुच्चारणं, तदा विशेषापादने सति व्यतरेको भवति  ।
तस्योदाहरणम्----
या शैशिरी श्रीस्तपसा मासेनैकेन विश्रुता  ।
तपसा तां सुदीर्घेण दूराद्विदधतीमधः  । । काव्यालङ्कारसंग्रह २.*१०  । ।
अत्र शिशिरशोभा उपमानं, भगवती उपमेया, तयोश्च साधारणो धर्मस्तपोयुक्तत्वं नाम  ।
एकत्र तपा
माघो मासः, अपरत्र त्वभ्युदयहेतुः कृच्छ्राचरणं  ।
इवादयश्चात्रानुपात्ता अपि सामर्थ्यादवगम्यन्ते  ।
व्यतिरेकस्तु दूराद्विदधतीमध इति  ।
तस्य च निमित्तं मासैक्यं दीर्धत्वं च तपसोः  ।
तच्च यथाक्रममुपमानोपमेयगतत्वेनोपात्तं  ।
तत्र च वत्यादिना अनुपात्ते उपमानोपमेयभावे निमित्तदर्शनेन व्यतिरेक उदाहृतः  ।
एवमनया दिशाअन्यदपि श्लिष्टोक्तियोग्यशब्दनिबन्धे सति व्यतरेकस्य पूर्वोक्तनयेन भेदत्रयमुदाहार्यं  । ।
5. Anandavardhana: Dhvanyaloka (820-890)

ध्वन्यालोक २.१८-१९ः
विवक्षा तत्परत्वेन नाङ्गित्वेन कदाचन  ।
काले च ग्रहण-त्यागौ नातिनिर्वहणैषिता   । । ध्वन्यालोकः_२.१८  । ।
निर्व्यूढावपि चाङ्गत्वे यत्नेन प्रत्यवेक्षणं  ।
रूपकादिरलङ्कार-वर्गस्याङ्गत्व-साधनं  । । ध्वन्यालोकः_२.१९  । ।
रस-बन्धेष्वत्यादृत-मनाः कविर्यं अलङ्कारं तदङ्गतया विवक्षति  । यथा [शकु. १.२०]-
चलापाङ्गां दृष्टिं स्पृशसि नव-गोप-सुदृशां
रहस्याख्यायीव मृशसि मृदु कर्णान्तिक-चरः  ।
करं व्याधुन्वत्याः पिबसि रति-सर्वस्वं अधरं
वयं तत्त्वान्वेषान्मधुकर हतास्त्वं खलु कृती  । ।[*१२]
[*१२] Sर्क्५१५
अत्र हि भ्रमर-स्वभावोक्तिरलङ्कारो रसानुगुणः  । "नाङ्गित्वेन" इति न प्राधान्येन  ।
कदाचिद्रसादि-तात्पर्येण विवक्षितोऽपि ह्यलङ्कारः कश्चिदङ्गित्वेन विवक्षितो दृश्यते  । यथा-
चक्राभिघात-प्रसभाज्ञयैव चकार यो राहु-वधू-जनस्य  ।
आलिङ्गनोद्दाम-विलास-वन्ध्यं रतोत्सवं चुम्बन-मात्र-शेषं  । ।
अत्र हि पर्यायोक्तस्याङ्गित्वेन विवक्षा रसादि-तात्पर्ये सत्यपीति  । अङ्गत्वेन विवक्षितं अपि यं अवसरे गृह्णाति नानवसरे  ।
अवसरे गृहीतिर्, यथा (रत्नावल्यां २.४)-
उद्दामोत्कलिकां विपाण्डुर-रुचं प्रारब्ध-जृम्भां क्षणादायासं श्वसनोद्गमैरविरतैरातन्वतीं आत्मनः  ।
अद्योद्यानलतां इमां समदनां नारीं इवान्यां ध्रुवं पश्यन्कोप-विपाटल-द्युति मुखं देव्याः करिष्याम्यहं  । ।[*१३]
[*१३] ऱसार्णव-सुधाकर २.२६.
इत्यत्र उपमा श्लेषस्य  । गृहीतं अपि च यं अवसरे त्यजति तद्-रसानुगुण-तयालङ्कारान्तरापेक्षया  । यथा-
रक्तस्त्वं नव-पल्लवैरहं अपि श्लाघ्यैः प्रियाया गुणैस्
त्वां आयान्ति शिलीमुखाः स्मर-धनुर्-मुक्तास्तथा मां अपि  ।
कान्तापाद-तलाहतिस्तव मुदे तद्वन्ममाप्यावयोः
सर्वं तुल्यं अशोक केवलं अहं धात्रा स-शोकः कृतः  । ।[*१४]
[*१४] Sर्क्७७०.
अत्र हि प्रबन्ध-प्रवृत्तोऽपि श्लेषो व्यतिरेक-विवक्षया त्यज्यमानो रस-विशेषं पुष्णाति  ।
नात्रालङ्कार-द्वय-सन्निपातः, किं तर्हि ? अलङ्कारान्तरं एव श्लेष-व्यतिरेक-लक्षणं नरसिंहवदिति चेत्-न, तस्य प्रकारान्तरेण व्यवस्थापनात् । यत्र हि श्लेष-विषय एव शब्दे प्रकारान्तरेण व्यतिरेक-प्रतीतिर्जायते स तस्य विषयः  । यथा-"स हरिर्नाम्ना देवः स-हरिर्वर-तुरग-निवहेन" इत्यादौ  ।
अत्र ह्यन्य एव शब्दः श्लेषस्य विषयोऽन्यश्च व्यतिरेकस्य  । यदि चैवं-विधे विषयेऽलङ्कारान्तरत्व-कल्पना क्रियते तत्-संसृष्टेर्विषयापहार एव स्यात् । श्लेष-मुखेनैवात्र व्यतिरेकस्यात्म-लाभ इति नायं संसृष्टेर्विषय इति चेत्-न ; व्यतिरेकस्य प्रकारान्तरेणापि दर्शनात् । यथा-
नो कल्पापाय-वायोरदय-रय-दलत्-क्ष्माधरस्यापि शम्या
गाढोद्गीर्णोज्ज्वल-श्रीरहनि न रहिता नो तमः-कज्जलेन  ।
प्राप्तोत्पत्तिः पतङ्गान्न पुनरुपगता मोष-मुष्ण-त्विषो वो
वर्तिः सैवान्य-रूपा सुखयतु निखिल-द्वीप-दीपस्य दीप्तिः  । ।
अत्र हि साम्य-प्रपञ्च-प्रतिपादनं विनैव व्यतिरेको दर्शितः  । नात्र श्लेष-मात्राच्चारुत्व-प्रतीतिरस्तीति श्लेषस्य व्यतिरेकाङ्गत्वेनैव विवक्षितत्वात्न स्वतोऽलङ्कारतेत्यपि न वाच्यं  ।
यत एवं-विधे विषये साम्य-मात्रादपि सुप्रतिपादिताच्चारुत्वं दृश्यत एव  । यथा-
आक्रन्दाः स्तनितैर्विलोचन-जलान्य-श्रान्त-धाराम्बुधिस्
तद्-विच्छेद-भुवश्च शोक-शिखिनस्तुल्यास्तडिद्-विभ्रमैः  ।
अन्तर्मे दयिता-मुखं तव शशी वृत्तिः समैवावयोस्
तत्किं मां अनिशं सखे जल-धर त्वं दग्धुं एवोद्यतः  । ।[*१५] इत्यादौ  ।
[*१५] Sर्क्२४०, Sकं ९९३, यशोधर्मणः, Sम्व्४३.३३.
रस-निर्वहणैक-तान-हृदयो यं च नात्यन्तं निर्वोढुं इच्छति  । यथा-
कोपात्क्ॐअल-लोल-बाहु-लतिका-पाशेन बद्धा दृढं
नीत्वा वास-निकेतनं दयितया सायं सखीनां पुरः  ।
भूयो नैवं इति स्खलत्-कल-गिरा संसूच्य दुश्चेष्टितं
धन्यो हन्यत एव निह्नुति-परः प्रेयान्रुदत्या हसन् । ।
अत्र हि रूपकं आक्षिप्तं अनिर्व्यूढं च परं रस-पुष्टये  । निर्वोढुं इष्टं अपि यं यत्नादङ्गत्वेन प्रत्यवेक्षते यथा-
श्यामास्वङ्गं चकित-हरिणी-प्रेक्षणे दृष्टि-पातं
गण्ड-च्छायां शशिनि शिखिनां बर्ह-भारेषु केशान् ।
उत्पश्यामि प्रतनुषु नदी-वीचिषु भ्रू-विलासान्
हन्तैक-स्थं क्वचिदपि न ते भीरु सादृश्यं अस्ति  । ।इत्यादौ  ।
स एवं उपनिबध्यमानोऽलङ्कारो रसाभिव्यक्ति-हेतुः कवेर्भवति  । उक्त-प्रकारातिक्रमे तु नियमेनैव रस-भङ्ग-हेतुः संपद्यते  । लक्ष्यं च तथाविधं महा-कवि-प्रबन्धेष्वपि दृश्यते बहुशः  । तत्तु सूक्ति-सहस्र-द्योतितात्मनां महात्मनां दोषोद्घोषणं आत्मन एव दूषणं भवतीति न विभज्य दर्शितं  । किं तु रूपकादेरलङ्कार-वर्गस्य येयं व्यञ्जकत्वे रसादि-विषये लक्षण-दिग्-दर्शिता तां अनुसरन्स्वयं चान्यल्लक्षणं उत्प्रेक्षमाणो यद्यलक्ष्य-क्रम-प्रतिभं अनन्तरोक्तं एनं ध्वनेरात्मानं उपनिबध्नाति सुकविः समाहित-चेतास्तदा तस्यात्म-लाभो भवति महीयानिति  । । ध्वा_२.१८-१९  । ।
-------------

व्यतिरेक-ध्वनिरप्युभय-रूपः सम्भवति  । तत्राद्यस्योदाहरणं प्राक्-प्रदर्शितं एव  । द्वितीयस्योदाहरणं यथा-
जाएज्ज वनुद्देसे खुज्ज ब्बिअ पाअबो गडिअ-बत्तो  ।
मा मानुसम्मि लोए ताएक्क-रसो दरिद्दो अ  । ।
[जायेय वनोद्देशे कुब्ज एव पादपो गलित-पत्रः  ।
मा मानुषे लोके त्यागैक-रसो दरिद्रश्च  । ।]
अत्र हि त्यागैक-रसस्य दरिद्रस्य जन्मानभिनन्दनं त्रुटित-पत्र-कुब्ज-पादप-जन्माभिनन्दनं च साक्षाच्-छब्द-वाच्यं  । तथाविधादपि पादपात्तादृशस्य पुंस उपमानोपमेयत्व-प्रतीति-पूर्वकं शोच्यतायां आधिक्यं तात्पर्येण प्रकाशयति  ।
----------------

ध्वन्यालोक ३.६अः
गुणानाश्रित्य तिष्ठन्ती माधुर्यादीन्व्यनक्ति सा  ।
रसान् .  .  .  .  .  .  .  .  .  .  .  .  .  .  .    । । ध्वन्यालोकः_३.६अ  । ।
सा सङ्घटना रसादीन्व्यनक्ति गुणानाश्रित्य तिष्ठन्तीति  । अत्र च विकल्प्यं गुणानां सङ्घटनायाश्चैक्यं व्यतिरेको वा  । व्यतिरेकेऽपि द्वयी गतिः  । गुणाश्रया सङ्घटना, सङ्घटनाश्रया वा गुणा इति  । तत्रैक्य-पक्षे सङ्घटनाश्रय-गुण-पक्षे च गुणानात्म-भूतानाधेय-भूतान्वाश्रित्य तिष्ठन्ती सङ्घटना रसादीन्व्यनक्तीत्ययं अर्थः  । यदा तु नानात्व-पक्षे गुणाश्रय-सङ्घटना-पक्षः तदा गुणानाश्रित्य तिष्ठन्ती गुण-परतन्त्र-स्वभावा न तु गुण-रूपैवेत्यर्थः  । किं पुनरेवं विकल्पनस्य प्रयोजनं इति ?

अभिधीयते-यदि गुणाः सङ्घटना चेत्येकं तत्त्वं सङ्घटनाश्रया वा गुणाः, तदा सङ्घटनाया इव गुणानां अनियत-विषयत्व-प्रसङ्गः  । गुणानां हि माधुर्य-प्रसाद-प्रकर्षः करुण-विप्रलम्भ-शृङ्गार-विषय एव  । रौद्राद्भुतादि-विषयं ओजः  ।
माधुर्यप्रसादौ रस-भावतद्-आभास-विषयावेवेति विषयनियमो व्यवस्थितः, सङ्घटनायास्तु स विघटते  । तथा हि शृङ्गारेऽपि दीर्घ-समासा दृश्यते रौद्रादिष्वसमासा चेति  ।
तत्र शृङ्गारे दीर्घ-समासा यथा-"मन्दार-कुसुम-रेणु-पिञ्जरितालका" इति  । यथा वा-
अनवरत-नयन-जल-लव-
निपतन-परिमुषित-पत्र-लेखं ते  ।
कर-तल-निषण्णं अबले
वदनं इदं कं न तापयति  । ।इत्यादौ  ।
तथा रौद्रादिष्वप्यसमासा दृश्यते  । यथा-"यो यः शस्त्रं बिभर्ति स्व-भुज-गुरु-मदः" इत्यादौ  । तस्मान्न सङ्घटना-स्वरूपाः, न च सङ्घटनाश्रया गुणाः  ।
ननु यदि सङ्घटना गुणानां नाश्रयस्तत्किम्-आलम्बना एते परिकल्प्यन्तां ? उच्यते-प्रतिपादितं एवैषां आलम्बनं  ।
तं अर्थं अवलम्बन्ते येऽङ्गिनं ते गुणाः स्मृताः  ।
अङ्गाश्रितास्त्वलङ्कारा मन्तव्याः कटकादिवत् । ।इति  ।
अथवा भवन्तु शब्दाश्रया एव गुणाः, न चैषां अनुप्रासादि-तुल्यत्वं  । यस्मादनुप्रासादयोऽनपेक्षितार्थ-शब्द-धर्मा एव प्रतिपादिताः  । गुणास्तु व्यङ्ग्य-विशेषावभासि-वाच्य-प्रतिपादन-समर्थ-शब्द-धर्मा एव  । शब्द-धर्मत्वं चैषां अन्याश्रयत्वेऽपि शरीराश्रयत्वं इव शौर्यादीनां  ।
ननु यदि शब्दाश्रया गुणास्तत्-सङ्घटना-रूपत्वं तद्-आश्रयत्वं वा तेषां प्राप्तं एव  ।
न ह्यसङ्घटिताः शब्दा अर्थ-विशेष-प्रतिपाद्य-रसाद्य्-आश्रितानां गुणानां अवाचकत्वादाश्रया भवन्ति  । नैवं  । वर्ण-पद-व्यङ्ग्यत्वस्य रसादीनां प्रतिपादितत्वात् ।
अभ्युपगते वा वाक्य-व्यङ्ग्यत्वे रसादीनां न नियता काचित्सङ्घटना तेषां आश्रयत्वं प्रतिपद्यत इत्यनियत-सङ्घटनाः शब्दा एव गुणानां व्यङ्ग्य-विशेषानुगता आश्रयाः  ।
ननु, माधुर्ये यदि नामैवं उच्यते तदुच्यतां ; ओजसः पुनः कथं अनियत-सङ्घटन-शब्दाश्रयत्वं ? न ह्यसमासा सङ्घटना कदाचिदोजस आश्रयतां प्रतिपद्यते  । उच्यते-यदि न प्रसिद्धि-मात्र-ग्रह-दूषितं चेतस्तदत्रापि न न ब्रूमः  ।
ओजसः कथं असमासा सङ्घटना नाश्रयः ? यतो रौद्रादीन्हि प्रकाशयतः काव्यस्य दीप्तिरोज इति प्राक्प्रतिपादितं  । तच्चौजो यद्यसमासायां अपि सङ्घटनायां स्यात्तत्को दोषो भवेत्? न चाचारुत्वं सहृदय-हृदय-संवेद्यं अस्ति  । तस्मादनियत-सङ्घटन-शब्दाश्रयत्वे गुणानां न काचित्क्षतिः  । तेषां तु चक्षुर्-आदीनां इव यथास्वं विषय-नियमितस्य स्वरूपस्य न कदाचिद्व्यभिचारः  ।
यत्तूक्तम्-"सङ्घटनावद्गुणानां अप्यनियत-विषयत्वं प्राप्नोति  । लक्ष्ये व्यभिचारदर्शनात्" इति  । तत्राप्येतदुच्यते-यत्र लक्ष्ये परिकल्पित-विषय-व्यभिचारस्तद्विरूपं एवास्तु  । कथं अचारुत्वं तादृशे विषये सहृदयानां नावभातीति चेत्? कवि-शक्ति-तिरोहितत्वात् ।
द्विविधो हि दोषः-कवेरव्युत्पत्ति-कृतोऽशक्ति-कृतश्च  । तत्राव्युत्पत्ति-कृतो दोषः शक्ति-तिरस्कृतत्वात्कदाचिन्न लक्ष्यते  । यस्त्वशक्ति-कृतो दोषः स झटिति प्रतीयते  । परिकर-श्लोकश्चात्र-
अव्युत्पत्ति-कृतो दोषः शक्त्या संव्रियते कवेः  ।
यस्त्वशक्ति-कृतस्तस्य स झटित्यवभासते  । ।
तथा हि-महा-कवीनां अप्युत्तम-देवता-विषय-प्रसिद्ध-संभोग-शृङ्गार-निबन्धनाद्य्-अनौचित्यं शक्ति-तिरस्कृतत्वात्ग्राम्यत्वेन न प्रतिभासते  । यथा कुमार-सम्भवे देवी-सम्भोग-वर्णनं  । एवं आदौ च विषये यथौचित्य-त्यागस्तथा दर्शितं एवाग्रे  । शक्ति-कृतत्वं चान्वय-व्यतिरेकाभ्यां अवसीयते  । यथा हि शक्ति-रहितेन कविना एवं-विधे विषये शृङ्गार उपनिबध्यमानः स्फुटं एव दोषत्वेन प्रतिभासते  ।
नन्वस्मिन्पक्षे "यो यः शस्त्रं बिभर्ति" इत्यादौ किं अचारुत्वं ? अप्रतीयमानं एवारोपयामः  । तस्माद्गुण-व्यतिरिक्तत्वे गुण-रूपत्वे च सङ्घटनाया अन्यः कश्चिन्नियम-हेतुर्वक्तव्य इत्युच्यते  ।
-------------

विवक्षा तत्परत्वेन नाङ्गित्वेन कदाचन  ।
काले च ग्रहण-त्यागौ नातिनिर्वहणैषिता   । । ध्व्K_२.१८  । ।
निर्व्यूढावपि चाङ्गत्वे यत्नेन प्रत्यवेक्षणं  ।
__________

विवक्षा तत्परत्वेन नाङ्गित्वेन कदाचन   ।
काले च ग्रहणत्यागौ नातिनिर्वहणैषिता   । । १८  । ।
निर्व्यूढावपि चाङ्गत्वे यत्नेन प्रत्यवेक्षणं  ।
लोचनं इतानीमिति  ।
हेयवर्ग उक्तः, उपादेयवर्गस्तु वक्तव्य इति भावः  ।
व्यञ्जक इति  ।
यश्च यथा चेत्यध्याहाहः  ।
यथार्थतामिति  ।
चारुत्वहेतुतामित्यर्थः  ।
उक्त इति  ।
भामहादिभिरलङ्कारलक्षणकारैः  ।
वक्ष्यते चेत्यत्र हेतुमाह---अलङ्काराणामनन्तत्वादिति  ।
प्रतभानन्त्यातन्यैरपि भाविभिः कैश्चिदित्यर्थः   । । १७  । ।
समीक्ष्येति  ।
समीक्ष्येत्यनेन शब्देन कारिकायामुक्तेति भावः  ।
श्लोकपादेषु चतुर्षु श्लोकार्धे चाङ्गत्वसाधनमिदम्; रूपकादिरिति प्रत्येकं सम्बन्धः  ।
यमलङ्कारं तदङ्गतया विवक्षति नाङ्गित्वेन, यमवसरे गृह्णाति, यमवसरे त्यजति, यं नात्यन्तं निर्वेढुमिच्छति, यं यत्नादङ्गत्वेन प्रत्यवेक्षते, स एवमुपनिबध्यमानो रसाभिव्यक्तिहेतुर्भवतीति विततं महावाक्यं  ।
तन्महावाक्यमध्ये चोदाहरमावकाशमुदाहलरणस्वरूपं तद्योजनं तत्समर्थनं च निरूपयितुं ग्रन्थान्तरमति वृतिग्रन्थस्य सम्बन्धः  ।
बालप्रिया यश्चेति  ।
योऽलङ्कारो यथा व्यञ्जकः, तथा आख्यायत इत्यर्थं इति भावः  ।
ऽयथार्थताम्ऽ इत्यस्यान्वर्थतामित्यर्थं दर्शयति---चारुत्वेति  ।
अलङ्काराणामनन्तत्वात्कैश्चिदित्यस्य विवरणम्---प्रतिभानन्त्यादन्यैरित्यादि   । । १७  । ।
ऽएषा समीक्षेऽति वृत्तावुक्तं, समीक्षायाः कोऽत्र प्रस्ताव इत्यत आह लोचने---समीक्ष्येत्यादि  ।
समीक्ष्येत्यनेनेति  ।
ऽसमीक्ष्य विनिवेशितऽ इत्यत्र समीक्ष्यशब्देनेत्यर्थः  ।
कारिकाद्वयसारार्थकथनपूर्वकं पूर्वापरग्रन्थसम्बन्धं दर्शयति---यमलङ्कारमित्यादि  ।
_________________________________________________________

रूपकादिरलङ्कार-वर्गस्याङ्गत्व-साधनं  । । ध्व्K_२.१९  । ।
__________

रूपकादिरलङ्कारवर्गस्याङ्गत्वसाधनं  । । १९  । ।
रसबन्धेष्वत्यादृतमनाः कविर्यमलङ्कारं तदङ्गतया विवक्षति  ।
यथा---- चलापाङ्गां दृष्टिं स्पृशसि बहुशो वेपथुमतीं रहस्याख्यायीव स्वनसि मृदु कर्णान्तिकचरः  ।
करौ व्याधुन्वत्याः पिबसि रतिसर्वस्वमधरं वयं तत्त्वान्वेषान्मधुकर हस्तास्त्वं खलु कृती  । ।
अत्र हि भ्रमरस्वभावोक्तिरलङ्कारो रसानुगुणः  ।
लोचनं चलापाङ्गामिति  ।
हे मधुकर, वयमेवंविधाभिलाषचाटुप्रवणा अपि तत्त्वान्वेषमाद्वस्तुवृत्तेऽन्विष्यमाणे हता आयासमात्रपात्रीभूता जाताः  ।
त्वं खल्विति निपातेनायत्नसिद्धं ततैव चरितार्थत्वमिति शकुन्तलां प्रत्यभिलाषिणो दुष्यन्तस्येयमुक्तिः  ।
तथाहिकथमेतदीयकटाक्षगोचरा भूयास्म, कथमेषास्मदभिप्रायव्यञ्जकं रहोवचनमाकर्ण्यात्, कथं नु हठादनिच्छन्तत्या अपि परिचुम्बनं विधेयास्मेति यदस्माकं मनोराज्यपदवीमधिशेते तत्तवायत्नसिद्धं  ।
भ्रमरो हि नीलोत्पलधिया तदाशङ्काकरीं दृष्टिं पुनःपुनः स्पृशति  ।
श्रवणावकाशपर्यन्तत्वाच्च नेत्रयोरुत्पलशङ्कानपगमात्तत्रैव दन्ध्वन्यमान आस्ते  ।
सहजसौकुमार्यत्रासकातरायाश्च रतिनिधानभूतं विकसितारविन्दकुवलयामोदमधुरमधरं पिबतीति भ्रमरस्वभावोक्तिरलङ्कारोऽङ्गतामेव प्रकृतरसस्योपगतः  ।
अन्ये तु भ्रमरस्वभावे बालप्रिया चलापाङ्गामिति  ।
श्लोकोऽयमस्माभिः शाकुन्तलव्याख्यायां सविस्तरं व्याख्यातः  ।
वयमित्यनेन गम्यमर्थमाह--एवमित्यादि  ।
एवंविधाः वक्ष्यमाणाः अभिलाषा येषां ते  ।
चाटौ चाटुवचने प्रवणास्तत्पराश्च  ।
अयत्नेत्यादि व्यङ्ग्यार्थकथनं  ।
ऽकथम्ऽ इत्यादिऽसिद्धम्ऽ इत्यन्तं दुष्यन्तवचनरूपेम निर्दिष्टं  ।
भ्रमरो हीत्यादिव्याख्यातुर्वचनं  ।
तत्रैव श्रवणावकाशे एव  ।
दन्ध्वन्यमान इति  ।
अतिशयेन ध्वनिं कुर्वन्नित्यर्थः  ।
ऽभ्रमरस्वभावोक्तिरिऽत्यादिग्रन्थमर्थतो व्यचष्टे---इति भ्रमरस्वभावोक्तिरित्यादि  ।
समासोक्तिव्यतिरेकयोः सत्वेऽप्यत्र स्वभावोक्तेः पुरस्फूर्तिकत्वात्तन्मात्रमुक्तं  ।
प्रकृतरसस्येति  ।
विप्रलम्भस्येत्यरथः  ।
अङ्गतामेवोपगत इति  ।
ऽनाङ्गित्वेनेऽति न प्राधान्येन  ।
कदाचिद्रसादितात्पर्येण विवक्षितोऽपि ह्मलङ्कारः कश्चिदङ्गित्वेन विवक्षितो दृश्यते   ।
यथा---- चक्राभिघातप्रसभाज्ञयैव चकार यो राहुवधूजनस्य  ।
आलिङ्गनोद्दामविलासवन्ध्यं रतोत्सवं चुम्बनमात्रशेषं  । ।
अत्र हि पर्यायोक्तस्याङ्गित्वेन विवक्षा रसादितात्पर्ये सत्यपीति  ।
लोचनं उक्तिर्यस्येति भ्रमरस्वभावोक्तिरत्र रूपकव्यातिरेक इत्याहुः  ।
चक्राभिघात एव प्रसभाज्ञा अलङ्घनीयो नियोगस्तया यो राहुदयितानां रतोत्सवं चुम्बनमात्रशेषं चकार  ।
यत आलिङ्गनमुद्दामं प्रधानं येषु विलासेषु तैर्वन्ध्यः शून्योऽसौ रतोत्सवः  ।
अत्राह कश्चित्--ऽपर्यायोक्तमेवात्र कवेः प्राधान्येन विवक्षितं, न तु रसादि  ।
तत्कथमुच्यते रसादितात्पर्ये सत्यपीऽति  ।
मैवम्; वासुदेवप्रतापो ह्यत्र विवक्षितः  ।
स चात्र चारुत्वहेतुतया न चकास्ति, अपि तु पर्यायोक्तमेवल  ।
यद्यपि चात्र काव्ये न काचिद्दोषाशङ्का, तथापि दृष्टान्तवदेतत्---यत्प्रकृतस्य पोषणीयस्य स्वरूपतिरस्कारकोऽङ्गभूतोऽप्यलङ्कारः सम्पद्यते  ।
ततश्च क्वचिदनौचित्यमागच्छतीत्ययं ग्रन्थकृत आशयः  ।
बालप्रिया तथाविधभ्रमरचेष्टायाः कामोद्दीपकत्वादिति भावः  ।
रूपकेति  ।
रूपकसहितो व्यतिरेको रूपकव्यतिरेकः, भ्रमरे नायकत्वारोपाद्रूपकं, चतुर्थपादे व्यतिरेकश्च  ।
वस्तुतोऽत्र न रूपकं, किन्तु समासोक्तिरित्याशयेनास्वरससूचनाय अन्य इति  ।
वृत्तौऽअङ्गित्वेनेऽत्यस्य विवरणम्---ऽप्राधान्येनेऽति  ।
ऽकदाचिदिऽति  ।
क्वचित्काव्ये इत्यर्थः  ।
लोचने--चक्रेत्यादि  ।
चक्रेणाभिघातः अभितो हननं स एव  ।
न तु रसादीति  ।
ऽप्राधान्येन विवक्षितम्ऽ इत्यस्यानुषङ्गः  ।
रसादितात्पर्ये सत्यपीति वृत्तिग्रन्थानुवादः  ।
प्रतिवक्ति--मैवमित्यादि  ।
विवक्षित इति  ।
प्राधान्येनेति शेषः  ।
तथाचात्र वीररसे तात्पर्यमस्तीति भावः  ।
विशेषमाह---स चेति  ।
अपि तु पर्यायोक्तमेवेति  ।
चारुत्वहेतुतया चकास्तीत्यस्यानुषङ्गः  ।
शङ्कते---यद्यपीत्यादि  ।
न कदादिद्दोषाशङ्केति  ।
चमत्कारविघातकं किमपि न शङ्कनीयमित्यर्थः  ।
तथा च पर्यायोक्तस्य प्राधान्येऽपि न क्षतिरिति भावः  ।
समाधत्ते---तथापीत्यादि  ।
दृष्टान्तवदिति  ।
दृष्टान्तेन तुल्यमित्यर्थः  ।
एतदिति  ।
चक्रेत्याद्युदाहरणमित्यर्थः  ।
भावं विवृणोति---यदित्यादि  ।
ऽअङ्गभुतोऽप्यलङ्कारः पोषमीयस्य प्रकृतस्य स्वरूपतिरस्कारकस्सम्पद्यते यदिऽति सम्बन्धः  ।
क्वचिदिति शेषः  ।
तत्र दृष्टान्तः प्रकृतश्लोक इति भावः  ।
ततः किमत आह--ततश्चेति  ।
क्वचिदनौचित्यमिति  ।
अस्योदाहरणं "स्रस्तः स्रग्दामशोभा"मित्यादिकं काव्यानुशासनादावुक्तं  ।
उपष्टम्भकमाह---तथा चेति  ।
अङ्गत्वेन विवश्रितमप यमवसरे गृह्णाति नानवसरे  ।
अवसरे गृहीतिर्यथा----- उद्दामोत्कलिकां विपाण्डुररुचं प्रारब्धजृम्भां क्षणा- दायासं श्वसनोद्गमैरविरलैरातन्वतीमात्मनः  ।
अद्योद्यानलतामिमां समदनां नारीमिवान्यां ध्रुवं पश्यन्कोपविपाटलद्युति मुखं देव्याः करिष्याम्यहं  । ।
लोचनं तथा च ग्रन्थकार एवमग्रे दर्शयिष्यति  ।
महात्मनां दूषणोद्धोषणमात्मन एव दूषणमिति नेदं दूषणोदाहरणं दत्तं  ।
उद्दामा उद्गताः कलिका यस्याः  ।
उत्कलिकाश्च रुहरुहिकाः  ।
क्षणात्तस्मिन्नेवावसरे प्रारब्धा जृम्भा विकासो यया  ।
जृम्भा च मन्मथकृतोऽङ्गमर्दः  ।
श्वसनोद्गमैर्वसन्तमारुतोल्लासैरात्मनो आयासं हृदयस्थितं सन्तापमातन्वतीं प्रकटीकुर्वाणां  ।
सह मदनाख्येन वृक्षविशेषेम मदनेन कामेन च  ।
अत्रोपमाश्लेषरिर्ष्याविप्रलम्भस्य भाविनो मार्गपरिशोधक्त्वेन स्थितस्तच्चर्वणाभिमुख्यं कुर्वन्नवसरे रसस्य प्रमुखीभावदशायां पुरःसरायमाणो गृहीत इति भावः  ।
अभिनयोऽप्यत्र प्राकरणिके प्रतिपदं  ।
अप्राकरणिके बालप्रिया कथं दर्शयिष्यतीत्यत्राह---महात्मनामित्यादि दत्तमित्यन्तं  ।
उद्दामेति  ।
रत्नावलीनाटिकास्थमिदं  ।
स्वपरिगृहीतां नबमालिकालतां दोहदविशेषेण पुष्पितामवगतवतो वत्सराजस्य नर्मसचिवं प्रति वचनं  ।
ऽअहमद्य इमामुद्यानलतामन्यां नारीमिव पश्यन्देव्या मुखं कोपविपाटलद्युति करिष्यामीऽत्यन्वयः  ।
मयि अन्यनारीमिव पुष्पितां मदीयलतां पश्यति, तत्पश्यन्त्या स्वपरिगृहीतमाधवीलतायाः पुष्पोद्गमाभावेन जनितकोपाया वासवदत्ताया मुखमाताम्रद्युपि यथा भविष्यति तथा करिष्यामीत्यर्थः  ।
ध्रुवमिति निश्चये  ।
उत्तरार्धस्य स्पष्टार्थकत्वं मन्यमानः पूर्वार्धं व्याचष्टे---उद्दामा इत्यादि  ।
उद्दामाः उद्भटाः, यद्वा बह्व्यः  ।
नारीपक्षे व्याचष्टे--उत्कलिकाश्चेति  ।
रुहरुहिकाः उत्कण्ठाः  ।
आयासनमित्यस्यैव विवरणम्---आन्दोलनेति  ।
वृत्तौऽइत्यत्रोपमाश्लेषस्येऽत्युक्तं विवृणोति---अत्रेत्यादि  ।
उपमासहितः श्लेष उपमाश्लेषरः  ।
इर्ष्येपि  ।
वासवदत्तागतेर्व्येत्यर्थः  ।
भाविन इति  ।
द्वितायाङ्कावसाने वर्मयिष्यमामस्येत्यर्थः  ।
मार्गेत्यादि  ।
व्यञ्जकत्वेनेत्यर्थः  ।
तच्चर्वणेति  ।
सहृदयानामिति शेषः  ।
ऽअवसरऽ इत्यस्य व्याख्यानम्---रसस्येत्यादि  ।
रसस्य रसचर्वणायाः  ।
पुरःसरायमाणः पुरस्सरतुल्यः  ।
नटशिक्षार्थमाह---अभिनय इत्यादि  ।
अप्राकरणिक इति  ।
नारीरूपाप्रकृतार्थ इत्यर्थः  ।
इत्यत्र उपमा श्लेषस्य  ।
गृहीतमपि च यमवसरे त्यजति तद्रसानुगुणतयालङ्कारान्तरापेक्षया  ।
यथा---- रक्तस्त्वं नवपल्लवैरहमपि श्लाध्यैः प्रियाया गुणै- स्त्वामायान्ति शिलीमुखाः स्मरधनुर्मुक्तास्तथा मामपि  ।
कान्तापादतलाहीतस्तव मुदे तद्वन्ममाप्यावयोः सर्वं तुल्यमशोक केवलमहं धात्रा सशोकः कृतः  । ।
लोचनं तु वाक्यार्थाभिनयेनोपाङ्गादिना  ।
न तु सर्वथा नाभिनय इत्यलभवान्तरेण  ।
ध्रुवशब्दश्च भावीर्ष्यावकाशप्रदानजीवितं  ।
रक्तो लोहितः  ।
अहमपि रक्तः प्रबुद्धानुरागः  ।
तत्र च प्रबोधको विभावस्तदीयषल्लवराग इति मन्तव्यं  ।
एवं प्रतिपादमाद्योऽर्थो विभावत्वेन व्याख्येयः  ।
अत एव हेतुश्लेषोऽयं  ।
सहोक्त्त्युपमाहेत्वलङ्काराणां हि भूयसा श्लेषानुग्राहकत्वं  ।
अनेनैवाभिप्रायेण बालप्रिया उपाङ्गादिनेति  ।
अभिनय इत्यनुषज्यते  ।
प्रबुद्धानुराग इति  ।
प्रियाया गुणैरनुरक्तोऽहमुद्बुद्धानुराग इति तन्त्रादिना अर्थं इति भावः  ।
कः प्रबोधक इत्यत्र व्याख्याताह--तत्र चेत्यादि  ।
विभाव इति  ।
उद्दीपनविभाव इत्यर्थः  ।
तदीयेति  ।
अशोकसम्बन्धीत्यर्थः  ।
प्रतिपादमिति  ।
द्वितीये तृतीये च पाद इत्यर्थः  ।
विभावत्वेनेति  ।
उद्दीपनविभावत्वेनेत्यर्थः  ।
व्याख्येय इति  ।
यतस्त्वां स्मधनुर्मुक्ताः कामचापान्निर्गताः शिलीमुखाः भ्रमरा आयान्ति, ततो मामपि तथा स्मरधनुर्मुक्ताः कामचापान्निर्गताः शिलीमुखाः शरा आयान्ति  ।
ऽकान्तेऽत्यादि  ।
यद्यप्यत्र कान्तापादतलेनाहतिः तव मुदे पुष्पविकासाय भवति, तद्वत्तथा कान्तापादतलाहतिः रतबन्धविशेषः मम मुदे सन्तोषाय भवतीति यताश्रुतार्थः, ततापि स्वकान्तापादतलाहननेनाशोकस्य पुष्पविकासे सति नायकस्य सन्तीषो भवतीति यतस्तव मुदे ततो ममापि मुदे इति हेतुत्वेन व्याख्येय इति भावः  ।
अत्र हि प्रबन्धप्रवृत्तोऽपि श्लोषो व्यतिरेकविवक्षया त्यज्यमानो रसविशेषं पुष्णाति  ।
नात्रालङ्कारद्वयसन्निपातः, किं तर्हि? अलङ्कारान्तरमेव श्लेषव्यतिरेकलक्षमं नरसिंहवदिति चेत्--न; तस्य प्रकारान्तरेम व्यवस्थापनात् ।
यत्र हि श्लेषविषय एव शब्दे प्राकरान्तरेण व्यतिरेकप्रतीतिर्जायते स तस्य विषयः  ।
यथा---ऽस हरिर्नाम्ना देवः सहरिर्वरतुरगनिवहेनऽ इत्यादौ  ।
लोचनं भामहो न्यरूपयत्---ऽतत्सहोक्त्युपमाहेतुनिर्देशात्र्रिविधम्ऽ इत्युक्त्या न त्वन्यालङ्कारानुग्रहनिराचिकीर्षया  ।
रसविशेषमिति विप्रलम्भं  ।
सशोकशब्देन व्यतिरेकमानयता शोकसहभूतानां निर्वेदचिन्तादीनां व्यभिचारिणां विप्रलम्भपरिपोषकाणामवकाशो दत्तः  ।
किं तर्हीति  ।
सङ्कारालङ्कार एक एवायम्; तत्र किं त्यक्तं किं वा गृहीतमिति परस्याभिप्रायः  ।
तस्येति सङ्करस्य  ।
एकत्र हि विषयेऽलङ्कारद्वयप्रतिभोल्लासः सङ्करः  ।
सहरिशब्द एको विषयः  ।
सः हरिः, यदि वा सह हरिभिः सहरिरिति  ।
बालप्रिया हेतुश्लेष इति  ।
हेत्वलङ्कारसहितः श्लेष इत्यर्थः  ।
उक्तमुपपादयति---सहोक्तीत्यादि  ।
अनेनैवेति  ।
भूयसा श्लेषानुग्राहकत्वाभिप्रायेणैवेत्यर्थः  ।
इत्युक्त्या न्यरूपयदित्यन्वयः  ।
तत्सहोक्तीति  ।
तत्श्लिष्टं वचः  ।
ऽअनेनैऽवेत्येवकारव्यवच्छेद्यमाह--न त्वित्यादि  ।
प्रकृतरसानुगुणालङ्कारान्तरविवक्षया गृहीतपूर्वस्यालङ्कारस्य त्यागः प्रकृतरसाङ्गं भवतीति प्रकृते व्यतिरेकस्य विप्रलम्भपोषकत्वं विवृणोति---सशोकशब्देनेत्यादि  ।
व्यतिरेकमानयतेति  ।
वक्तुरशोकाद्व्यतिरेकं दर्शयतेत्यर्थः  ।
अवकाशो दत्त इति  ।
स्थितिर्दर्शितेत्यर्थः  ।
वृत्तौऽश्लेषऽ इति  ।
श्लेषोपमेत्यर्थः  ।
ऽनात्रेऽत्यादिःऽचेदिऽत्यन्तः शङ्काग्रन्थः  ।
तत्र किं तहीन्त्यादेः भावमाह---सङ्करेत्यादि  ।
सङ्करेति  ।
एकवाक्यानुप्रवेशसङ्करेत्यर्थः  ।
वृत्तौ समाधत्ते---ऽनेऽत्यादि  ।
प्रकारान्तरेण व्यवस्थापनमेव दशंयति--ऽयत्रेऽत्यादि  ।
भावं व्याचष्टे-एकत्रेत्यादि  ।
अलङ्कारेति  ।
अलङ्कारद्वयस्य या प्रतिभा प्रतीतिस्तस्या उल्लासः उदय इत्यर्थः  ।
सङ्करः एकवाक्यानुप्रवेशसङ्करः  ।
स हरिरिति राजवर्णनं  ।
ऽयद्यप्यनुपमचरितस्तथापि तव नाच्युतस्तुलां लभतेऽइति पूर्वार्धं  ।
अत्रैकविषयकत्वं दर्शयति--स हरीत्यादि  ।
विषय इति  ।
श्लेषव्यतिरेकयोरिति शेषः  ।
सहरिर्नाम्नेत्यत्र स हरिरिति पदद्वयमित्याह--सः हरिरिति  ।
सः अच्युतः  ।
नाम्ना हरिः हरिनामक इत्यर्थः  ।
अश्ववाचिनो हरिशब्दस्य सहशब्देन समास इत्याशयेन द्वितीयं सहरिशब्दं व्याचष्टे--यदि वेत्यादि  ।
यदि वेति  ।
अथ चेत्यर्थः, अव्ययानामनेकार्थत्वात् ।
यद्वा--यदिवेत्यपपाठः  ।
हरिभिः अश्वैः  ।
निवहेनेति हेतौ अभेदे वा तृयीया  ।
अन्त्यपादे अत्र ह्यन्य एव शब्दः श्लेषस्य विषयोऽन्यश्च व्यतिरेकस्य  ।
यदि चैवंविधे विषयेऽलङ्कारान्तरत्वकल्पना क्रियते तत्संसृष्टेर्विषयापहार एव स्यात् ।
श्लेषमुखैनैवात्र व्यतिरेकस्यात्मलाभ इति नायं संसृष्टेर्विषय इति चेत्--न; व्यतिरेकस्य प्रकारान्तरेणापि दर्शनात् ।
यथा--- चेत्--न; व्यतिरेकस्य प्रकारान्तरेणापि दर्शनात् ।
यथा--- नो कल्पापायवायोरदयरयदलत्क्ष्याधारस्यापि शम्या लोचनं अत्र हीति  ।
हिशब्दस्तुशब्दस्यार्थे,ऽरक्तस्त्वऽमित्यत्रेत्यर्थः  ।
अन्य इति रक्त इत्यादिः  ।
अन्यश्च अशोकसशोकादिः  ।
नन्वेकं वाक्यात्मकं विषयमाश्रित्यैकविषयत्वादस्तु सङ्कर इत्याशङ्क्याह--यदीति  ।
एवंविधे वाक्यलक्षणे विषये विषय इत्येकत्वं विवक्षितं बोध्यं  ।
एकवाक्यापेक्षया यद्येकविषयत्वमुच्यते तन्न क्वचित्संसृष्टिः स्यात्, सङ्करेण व्याप्तत्वात् ।
ननूपमागर्भो व्यतिरेकः; उपमा च श्लेषमुखेनैवायातेति श्लेषोऽत्र व्यतिरेकस्यानुग्राहक इति सङ्करस्यैवैष विषयः  ।
यत्र त्वनुग्राह्मानुग्राहकभावोनास्ति तत्रैकवाक्यगामित्वेऽपि संसृष्टिरेव; तदेतदाह---श्लेषेति  ।
श्लेषबलानीतोपमामुखेनेत्यर्थः  ।
एतत्परिहरति--नेति  ।
अयं भावः---किं सर्वत्रोपमायाः स्वशब्देनाभिधाने व्यतिरेको भवत्युत गम्यमानत्वे  ।
तत्राद्यं पक्षं दूषयति-प्रकारान्तरेणेति  ।
उपमाभिधानेन विनापीत्यर्थः  ।
शम्या शमयितुं शक्येत्यर्थः  ।
दीपवर्तिस्तु वायुमात्रेण शमयितुं शक्यते  ।
बालप्रिया त्वमिति शेषः  ।
देव इति द्वयोर्विशेषणं  ।
यद्यप्यत्र सहरिः सहरिरिति द्वे उपात्ते, तथापि तयोरेकानुपूर्वीङ्कत्वेनैकविषयकत्वमिति भावः  ।
वृत्तिगतान्यपदे व्याचष्टे---रक्तेत्यादि  ।
वाक्यलक्षणे वाक्यात्मके  ।
एकत्वविवक्षायाः फलं दर्शयंस्तदित्यादिवृत्यर्थं विवृणोति---एकवाक्येत्यादि  ।
सङ्करस्यैवैष विषय इति  ।
सङ्करस्य अनुग्राह्यनुग्राहकभावेन सङ्करस्य  ।
संसृष्टेश्व नास्ति विषयापहार इत्याह---यत्रेत्यादि  ।
तदेतदाहेति  ।
तामिमां शङ्कां दर्शयतीत्यर्थः  ।
नेत्यादिपरिहारग्रन्थस्य भावं दर्शयति---अयमित्यादि  ।
किमिति प्रश्ने  ।
गम्यमानत्वे व्यङ्ग्यत्वे  ।
उपमाभिधानेन उपमावाचकेन  ।
नोकल्पेति  ।
सूर्यशतकस्थं  ।
उष्णात्विषः सूर्यस्यैव  ।
निखिलद्वीपदीपस्य दीप्तिरेव अन्यरूपा, सा प्रसिद्धा एव वर्तिः वः सुखयत्विति सम्बन्धः  ।
अन्यरूपेत्यनेन दर्शितं दीप्तेर्वैधर्म्यं नो कत्पेत्यादिना कथ्यते  ।
अदयरयेन प्रौढवेगेन दलन्क्ष्माधरो यस्य  ।
वायोरिति कर्तरि षष्टी गाढमुद्गीर्णा गाढोद्गीर्णोज्ज्वलश्रीरहनि न रहिता नो तमःकज्जलेन  ।
प्राप्तोत्पत्तिः पतङ्गान्न पुनरुपगता मोषमुष्णात्विषो वो वर्तिः सैवान्यरूपा सुखयतु निखिलद्वीपदीपस्य दीप्तिः  । ।
अत्र हि साम्यप्रपञ्जप्रतिपादनं विनैव व्यतरेको दर्शितः  ।
नात्र लोचनं तम एव कज्जलं तेन  ।
न नो रहितां अपि तु रहितैव  ।
दीपवर्तिस्तु तमसापि युक्ता भवति  ।
अत्यन्तमप्रकटत्वत्कज्जलेन चोपरिचरेम  ।
पताङ्गादर्कात् ।
दीपवर्तिः पुनः शलभाद्ध्वंसते नोत्पद्यते  ।
साम्येति  ।
साम्यस्योपमायाः प्रपञ्चेन प्रबन्धेन यत्प्रतिपादनं स्वश्बदेन तेन विनापीत्यर्थः  ।
एतदुक्तं भवति---प्रतीयमानैवोपमा व्यतिरेकस्यानुग्राहिणी भवन्ती नाभिधानं स्वकण्ठेनापेक्षते  ।
तस्मानान श्लेषापमा व्यतिरेकस्यानुग्राहित्वेनोपात्ता  ।
ननु यद्यप्यन्यत्र नैवं, ततापीह तत्प्रावण्येनैव सोपात्ता; तदप्रावण्ये स्वयं चारुत्वहेतुत्वाभावादिति श्लेषोपमात्र पृथगलङ्कारभावमेव न भजते  ।
तदाह--नात्रेति  ।
एतदसिद्धं स्वसंवेदनबाधितत्वादिति हृदये गृहीत्वा स्वसंवेदनमपह्नुवानं बालप्रिया आविर्भाविता उज्वला श्रीर्यया सा  ।
गम्यं वर्तेः वैधर्म्यं दर्शयति--दीपवर्तिरित्यादि  ।
तमश्च कज्जलं च तमःकज्जलमित्यर्थाभिप्रायेणाह---तमसापीत्यादि  ।
उपरिचरेम कज्जलेन च युक्तेत्यन्वयः  ।
द्वाभ्यां युक्तत्वे ज्ञापकं  ।
आत्यन्तमप्रकटत्वादिति  ।
पतह्गात्प्राप्तोत्पत्तिः पतङ्गान्मोषं पुनर्नोपगतेत्यत्र वर्तिगतं वैधर्म्यमाह---शलभादिति  ।
ऽपतङ्गौ सूर्यशलभाविऽत्यमरः  ।
एवं दीपवर्तिरहनि मन्दश्रीरिति च बोध्यं  ।
स्वशब्देन प्रतिपादनमिति सम्बन्धः  ।
भावमाह---एतदित्यादि  ।
अनुग्राहिणीति  ।
व्यतिरेकस्योपमागर्भत्वादिति भावः  ।
स्वकण्ठेन स्वश्ब्देन  ।
उपात्ता स्वशब्देनाभिहिता  ।
नन्वित्यादि  ।
अन्यत्रेति  ।
ऽनोकल्पापायेऽत्यादावित्यर्थः  ।
इहेति  ।
ऽरक्तस्त्वम्ऽ इत्यादावित्यर्थः  ।
तत्प्रावण्येन व्यतिरेकपरत्वेन, व्यतिरेकानुग्राहकत्वेनेति यावत् ।
तस्याः स्वयमेवेत्यर्थः  ।
इतीति हेतौ  ।
अत्रऽरक्तस्त्वम्ऽ इत्यादौ  ।
पृथगित्यादि  ।
पृथगलङ्कारभावं न भजत एवेत्यन्वयः  ।
किन्तु व्यतिरेकेम सहानुग्रह्यानुग्राहकभावं भजते इति भावः  ।
तदाहेति  ।
नात्रेत्यादिग्रन्थेन तदाशङ्कां दर्शयतीत्यर्थः  ।
वृत्तौ--ऽअत्र श्लेषस्य व्यतिरेकाङ्गत्वेनैव विवक्षितत्वात्श्लेषमात्रच्चारुत्वप्रतीतिर्नास्ति इति न स्वतोऽलङ्कारता इत्यपि न वाच्यम्ऽ इत्यन्वयः  ।
श्लेषस्येत्यस्य न स्वतोऽलङ्कारतेत्यनेनापि सम्बन्धः  ।
स्वत इत्यस्य पृथगित्यर्थः  ।
लोचने---एतदित्यादि  ।
एतत्शङ्कितं  ।
स्वसंवेदनेति  ।
स्वानुभवेत्यर्थः  ।
परं पूर्वपक्षिणं  ।
निरुत्तरीकरोतीत्यनेन सम्बन्धः  ।
श्लेषमात्राच्चारुत्वप्रतीतिरस्तीति श्लेषस्य व्यतिरेकाङ्गत्वेनैव विवक्षितत्वात्न स्वतोऽलङ्कारतेत्यपि न वाच्यं  ।
यत एवंविदे विषये साम्यमात्रादपि सुप्रतिपादिताच्चारुत्वं दृश्यत एव  ।
यथा--- आक्रन्दाः स्तनितैर्विलोचनजलान्यश्रान्तधाराम्बुभि- स्तद्विच्छेदभुवश्च शोकशिखिनस्तुल्यास्तडिद्विभ्रमैः  ।
अन्तर्मे दयितामुखं तव शशी वृत्तिः समैवावयो- स्तत्किं मामनिशं सखे जलधर त्वं दग्धमेवोद्यतः  । ।
इत्यादौ  ।
लोचनं परं श्लेषं विनोपमामात्रेम चारुत्वसम्पन्नमुदाहरणान्तरं दर्शयन्निरुत्तरीकरोति--यत इत्यादिना  ।
उदाहरणश्लोके तृतीयान्तपदेषु तुल्यशब्दोऽभिसम्बन्धनीयः  ।
अन्यत्सर्वंऽरक्तस्त्वंऽ इतिवद्योज्यं  ।
बालप्रिया कथमित्यत्राह--श्लेषमित्यादि  ।
श्लेषं विना उपमामात्रेणेति  ।
मात्रपदार्थविवरणं श्लेषं विनेति  ।
श्लेषरहितोप्रमागर्भव्यतिरेकेमेति यावत् ।
वृत्तौ--ऽएवम्ऽ इत्यादि  ।
ऽएवंविदे विषयेऽ व्यतिरेकविषये  ।
ऽसाम्यमात्रादिऽति  ।
मात्रशब्देन श्लेषव्यवच्छेदः साम्यशब्दस्योपमागर्भव्यतिरेकोऽर्थः  ।
ऽआक्रन्दाऽ इत्यादिस्थले श्लेषं विना उपमागर्भव्यतिरेकेणैव चारुत्वस्य दर्शनाऽद्रक्तस्त्वऽमित्यादावपि श्लेषस्य व्यतिरेकानुग्राहकत्वं विना पृथगलङ्कारत्वं भवत्येवेति परिहारग्रन्थाभिप्रायः  ।
अनेन प्रबन्धप्रवृत्तोऽपीत्यादि पूर्वोक्तं निर्व्यूढं  ।
तुल्यशब्द इत् ।
मे आक्रन्दाः तव स्तनितैतैस्तुल्या इत्यादि सम्बन्धनीयमित्यर्थः  ।
श्रोतृजनमनःक्षोभकारित्वादिना तुल्यत्वं  ।
तस्याविच्छेदो विरहः तस्माद्भवन्तीति तथा  ।
शोका एव शिखिनोऽग्नयः  ।
ऽअन्तरिऽत्यादि  ।
अत्र मुखशशिनोस्तुल्यत्वं गम्यं  ।
ऽवृत्तिरिऽत्यादि  ।
उक्तप्रकारेणावयोर्धर्मौ तुल्यावेवेत्यर्थः  ।
ऽतदिऽति  ।
अस्मद्धर्मयोस्तुल्यत्वेनावयोस्तुल्यत्वादित्यर्थः  ।
अत एवाह---ऽसखेऽ इति  ।
अनेन दहनमनुचितमनुकूलाचरणमेव युक्तमिति,ऽजलधरेऽत्यनेन सन्तापहरणसामर्थ्यं च द्योत्यते  ।
अनिशं दग्धुं पीडयितुमेव, न तु कदाचित्सुखयितुमपि  ।
ऽकिंऽ कुतः  ।
ऽउद्यतःऽ अयमुद्यमो न युक्तः, अहन्तु नैवंविध इति भावः  ।
अत्र बन्धुजनपीडाकारित्वेन जलधरस्य स्वस्माद्व्यतिरेक उक्तः, साम्यं चादावुक्तं  ।
श्लेषश्च नास्तीति बोध्यं  ।
योजयमिति  ।
स्तनितादिकमाक्रन्दनादिहेतुतयापि योजनीयमित्यर्थः  ।
वृत्तौ---ऽआक्षिप्तम्ऽ इति  ।
उक्तमित्यर्थः  ।
ऽरसपुष्टये परमनिर्व्यूढञ्चेत्यन्वयः  ।
रसनिर्वहणैकतानहृदयो यं च नात्यन्तं निर्वोढुमिच्छति  ।
यथा--- कोपात्क्ॐअललोबाहुलतिकापाशेन बद्ध्वा दृढं नीत्वा वासनिकेतनं दयितया सायं सखीनां पुरः  ।
भूयो नैवमिति स्खलत्कलगिरा संसूच्य दुश्चेष्टितं धन्यो हन्यत एव निन्हुतिपरः प्रेयान्रुदत्या हसन् । ।
अत्र हे रूपकमाक्षिप्तमनिर्व्यूढं च परं रसपुष्टये  ।
निर्वोढुमिष्टमपि यं यत्नादङ्गत्वेन प्रत्यवेक्षते यथा--- श्यामास्वङ्गं चकितहरिणीप्रेक्षणे दृष्टिपातं लोचनं एवं ग्रहणत्यागौ समर्थ्यऽनातिनिर्वहणैषिताऽ इति भागं व्याचष्टे--रसेति  ।
चकारः समीक्षाप्रकारसमुच्चार्थः  ।
बाहुलतिकायाः बन्धनीयपाशत्वेन रूपणं यदि निर्वाहयेत्, दयिता व्याधवधूः वासगृहं कारागारपञ्जरादीति परमनौचित्यं स्यात् ।
सखीनां पुर इति  ।
भवत्योऽनवरतं ब्रुवते नायमेवं करोतीति तत्पश्यन्त्विदानीमिति भावः  ।
स्खलन्ती कोपावेशेन कला मधुरा च गीर्यस्याः सा  ।
कासौ गीरित्याह--भूयो नैवमित्येवंरूपा  ।
एवमिति यदुक्तं तत्किमित्याह--दुश्चेष्टितं नखपदाद संसूच्य अङ्गुल्यादिनिर्देशेन  ।
इन्यत एवेति  ।
न तु सख्यादिकृतोऽनुनयोऽनुरुध्यते  ।
यतोऽसौ हसनं निमित्तीकृत्य निह्नुतिपरः प्रियतमश्च तदीयं व्यलीलं का सोढुं समर्थेति  ।
निर्वोढुमिति  ।
निःशेषेण परिसमापयितुमित्यर्थः  ।
श्यामासु सुगन्धिप्रियङ्गुलतासु बालप्रिया एतद्विवृणोति लोचने---बाह्वित्यादि  ।
इति निर्वाहयेद्यदीति सम्बन्धः  ।
दयितादीनां व्याधवधूत्वादिरूपणस्य कथनेन बाहुलतिकायाः पाशत्वरूपणं कविर्निर्वाहयेद्यदीत्यर्थः  ।
तदेति शेषः  ।
परमनौचित्यं स्यादिति  ।
तथा च रसभङ्गः स्यादिति भावः  ।
न करोतीति ब्रुवत इत्यनेन सम्बन्धः  ।
इति भाव इति  ।
सखीनां पुरोनयने नायिकाभिप्राय इत्यर्थः  ।
सखीनां पुरो नीत्वेत्यनेनोक्ताभिप्रायो गम्यत इत्यर्थः  ।
दुश्चेष्टितमित्यस्य व्याख्यानम्---नखपदादीति  ।
ऽनिर्देशेन संसूच्येऽत्यन्वयः  ।
एवकारार्थमाह---न त्वित्यादि  ।
निह्नुतीत्यादिकमुक्तार्थे हेतुगर्भमित्याशयेन व्याचष्टे---यत इत्यादि  ।
भावार्थमाह---तदीयमित्यादि तदीयं प्रयतमसम्बन्धि  ।
अतो हन्यत एवेति भावः  ।
श्लोकोऽयममरुशतकस्थः  ।
ऽश्यामाखिऽत्यादिश्लोको मेघसन्देशस्थः  ।
श्यामानां विशिष्योक्तौ बीजभूतमङ्गसाथधर्म्यं गण्डच्छायां शशिनि शिखिनां बर्हभारेषु केशान् ।
अत्पश्यामि प्रतनुषु नदीवीचिषु भ्रूविलासान्हन्तैकस्थं क्वचिदपि न ते भीरु सादृश्यमस्ति  । ।
इत्यादौ  ।
स एवमुपनिबध्यमानोऽलङ्कारो रसाभिव्यक्तिहेतुः कवेर्भवति  ।
उक्तप्रकारातिक्रमे तु नियमेनैव रसभङ्गहेतुः सम्पद्यते  ।
लक्ष्यं च तथाविधं महाकविप्रबन्धेष्वपि दृश्यते बहुशः  ।
तत्तु सूक्तितसहस्रद्योतितात्मानां महात्मनां दोषोद्धोषणमात्मन एव दूषणं भवतीति न विभज्य दर्शितं  ।
किं तु रूपकादेरलङ्कारवर्गस्य येयं व्यञ्जकत्वे रसादिविषये लक्षणदिग्दर्शिता तामनुसरन्स्वयं चान्यल्लक्षणमुत्प्रेक्षमाणो यद्यलक्ष्यक्रमप्रतिभमनन्तरोक्तमेनं लोचनं पाण्डम्ना तनिम्ना कण्टकितत्वेन च योगात् ।
शशिनीति पाण्डुरत्वात् ।
उत्पश्यामीति यत्नेनोत्प्रेक्षे  ।
जीवितसन्धारणायेत्यर्थः  ।
हन्तेति कष्टम्, एकस्थसादृश्याभावे ह दोलायमानोऽहं सर्वत्र स्थितो न कुत्रचिदेकस्य धृतिं लभ इति भाव  ।
भीर्विति  ।
यो हि कातरहृदयो भवतिनासौ सर्वस्वमेकस्थं धारयतीत्यर्थः  ।
अत्र ह्युत्प्रेक्षायास्तद्भावाध्यारोपरूपाया अनुप्राणकं सादृश्यं यथोपक्रान्तं, तथा निर्वाहितमपि विप्रलम्भरसपोषकमेव जातं  ।
तत्तु लक्ष्यं न दर्शितमिति सम्बन्धः  ।
प्रत्युदाहरणे ह्यदर्शितेऽप्युदाहरणानुशीलनदिशा कृतकृत्यतेति दर्शयति--किं त्विति  ।
अन्यल्लक्षणमिति  ।
परीक्षाप्रकारमित्यर्थः  ।
तद्यथावसरे त्यक्तस्यापि पुनर्ग्रहणमित्यादि  ।
यथा ममैव--शीतांशोरमृतच्छटा यद कराः कस्मान्मनो मे मृशं बालप्रिया गम्यं दर्शयति---पाण्डिम्नेत्यादि  ।
कण्टकित्वं तीक्ष्णाग्रावयवविशेषवत्वं र्ॐअहर्षवत्वं च  ।
हन्तेति  ।
विषादार्थकमित्याह--कष्टमेकस्थेत्यादि  ।
ऽभीरुऽ इति सम्बुध्या द्योत्यमर्थमाह---यो हीत्यादि  ।
न धारयति नावक्थापयत अन्यापहरणशङ्कयेति भावः  ।
तद्भावेति  ।
अतस्मिंस्तत्तादात्म्याहार्यसम्भावनारूपाया इत्यर्थः  ।
अत्र च श्यामादावङ्गादितादात्म्यसम्भावना बोध्या  ।
अनुप्राणकमिति  ।
अङ्गमित्यर्थः  ।
सादृश्यमिति  ।
गम्यमिति शेषः  ।
तथेति  ।
अङ्गसादृश्यस्य उपक्रान्तस्य उपसंहारादिति भावः  ।
निर्वाहितमिति  ।
उत्प्रेक्षानिर्वहणद्वारा निर्वाहितमित्यर्थः  ।
वृत्तावुपसंहरति---ऽस एवऽ मित्यादि  ।
ऽतथाविधम्ऽ इति  ।
उक्तप्रकारातिक्रान्तमित्यर्थः  ।
शीतांशोरिति  ।
विरहिण उक्तिः  ।
ऽशीतांशोः कराःऽ किरणाः अमृतच्छटाः, यदीति सिद्धानुवादे  ।
यथा--"स्रगियं यदि जीवितापहे"त्यादौ  ।
ऽकस्मात्ऽ कुतः  ।
मे मनः ध्वनेरात्मानमुपनिबध्नाति सुकविः समाहितचेतास्तादा तस्यात्मलाभो भवति महीयानिति  ।
8. Kuntaka: Vakroktijivita, with auto-commentary (950-1050)

9. Mammata: Kavyaprakasa (11th century)

     {धन्यासि या कथयसि प्रियसंगमेऽपि
          विश्रब्धचाटुकशतानि रतान्तरेषु  ।
     नीवीं प्रति प्रणिहिते तु करे प्रियेण
          सख्यः शपामि यदि किञ्चिदपि स्मरामि  । ।६१ । ।}

                    %<(शार्ङ्गधरपद्धति)>%

अत्र त्वमधन्या अहं तु धन्येति व्यतिरेकालङ्कारः  ।
----------

इत्यादौ विशेषोक्तिव्यतिरेकौ गुणनिरपेक्षौ काव्यव्यवहारस्य प्रवर्तकौ  । ।६७ । ।
------------------
#<उपमानाद्यदन्यस्य व्यतिरेकः स एव सः   ।>#

अन्यस्योपमेयस्य व्यतिरेक आधिक्यं  ।
     {क्षीणः क्षीणोऽपि शशी भूयो भूयो विवर्धते सत्यं  ।
     विरम प्रसीद सुन्दरि यौवनमनिवर्ति यातं तु  । ।४६२ । ।}

                    %<(अमरुशतक)>%

तद्युक्तं  । अत्र यौवनगतास्तैर्याधिक्यं हि विवक्षितं  । ।
#<हेत्वोरुक्तावनुक्तीनां त्रये साम्ये निवेदिते   । । मम्मट काव्यप्रकाशकारिका १०५  । ।>#

#<शब्दार्थाभ्यामथाक्षिप्ते श्लिष्टे तद्वत्त्रिरष्ट तथ् ।>#

व्यतिरेकस्य हेतुः उपमेयगतमुत्कर्षनिमित्तं  । उपमानगतमपकर्षकारणं  । तयोर्द्वयोरुक्तिः, एकतरस्य द्वयोर्वा अनुक्तिरित्यनुक्तित्रयं  । एतद्भेदचतुष्टयमुपमानोपमेयभावे शब्देन प्रतिपादिते आर्थेन च क्रमेणोक्ताश्चत्वार एव भेदाः  । आक्षिप्ते चौपम्ये तावन्त एव  । एवं द्वादश  । । एते श्लेषेऽपि भवन्तीति चतुर्विशतिर्भेदाः  । क्रमेणोदाहरणं ----
     {असिमात्रसहायस्य प्रभूतारिपराभवे  ।
     अन्यतुच्छजनस्येव न स्मयोऽस्य महाधृतेः  । ।४६३ । ।}

                    %<(गोविन्दठक्कुर काव्यप्रदीप)>%

अत्रैव तुच्छेति महाधृतेरित्यनयोः पर्यायेण युगपद्वानपादानेन्यत्भेदत्रयं  । एवमन्येष्वपि द्रष्टव्यं  । अत्र इवशब्दस्य सद्भावाच्छाब्दमौपम्यं  ।
     {असिमात्रसहायोऽपि प्रभूतारिपराभवे  ।
     नैवान्यतुच्छजनवत्सगर्वोऽयं महाधृतिः  । ।४६४ । ।}

                    %<(गोविन्दठक्कुर काव्यप्रदीप)>%

अत्र्त्रुल्यार्थे वतिरित्यार्थमौपम्यं  ।
     {इयं सुनयना दासीकृततामरसश्रिया  ।
     आननेनाकलङ्केन जयतीन्दुं कलङ्किनं  । ।४६५ । ।}

                    %<(ऊद्भटऽस्Kआव्यालङ्कारसारसङ्ग्रह)>%

अत्रेवादितुल्यादिपदविरहेण आक्षिप्तैवोपमा  ।
     {जितेन्द्रियतया सम्यग्विद्यावृद्धनिषेविणः  ।
     अतिगाढगुणस्यास्य नाब्जवद्भङ्गुरा गुणाः  । ।४६६ । ।}

                    %<(गोविन्दठक्कुर काव्यप्रदीप)>%

अत्रेवार्थे वतिः  । गुणशब्दः श्लिष्टः  । शाब्दमौपम्यं  । ।
     {अखण्डमण्डलः श्रीमान्पश्यैष पृथिवीपतिः  ।
     न निशाकरवज्जातु कलावैकल्यमागतः  । ।४६७ । ।}

                    %<(गोविन्दठक्कुर काव्यप्रदीप)>%

अत्र तुल्यार्थे वतिः  । कलाशब्दः श्लिष्टः  ।
मालाप्रतिवस्तूपमावत्मालाव्यतिरेकोऽपि संभवति  । तस्यापि भेदा एवमूह्याः  । दिङ्मात्रमुदाह्रियते  । यथा
     {हरवन्न विषमदृष्टिर्हरिवन्न विभो विधूतविततवृषः  ।
     रतिवन्न चातिदुःसहकरतापितभूः कदाचिदसि  । ।४६८ । ।}

                    %<(श्रीवत्सलाञ्छनाचार्य काव्यपरीक्षा २५६)>%

अत्र तुल्यार्थे वतिः  । विषमादयश्च शब्दाः श्लिष्टाः  ।
     {नित्योदितप्रतापेन त्रियामामीलितओरभः  ।
     भास्वतानेन भूपेन भास्वानेष विनिर्जितः  । ।४६९ । ।}

                    %<(गोविन्दठक्कुर काव्यप्रदीप)>%

अत्र ह्याक्षिप्तैवोपमा भास्वतेतिश्लिष्टः  । यथा वा
     {स्वच्छात्मतागुणसमुल्लसितेन्दुबिम्बं
          बिम्बप्रभाधरमकृत्रिमहृद्यगन्धं  ।
     यूनामतीव पिबतां रजनीषु यत्र
          तृष्णां जहार मधु नाननमङ्गनानां  । ।४७० । ।}

                    %<(गोविन्दठक्कुर काव्यप्रदीप)>%

अत्रेवादीनां तुल्यादीनां च पदानामभावेऽपि श्लिष्टविशेषणैराक्षिप्तैवोपमा प्रतीयते  । एवञ्जातीयकाः श्लिष्टोक्तियोग्यस्य पदस्य पृथग्पादानेऽन्येपि भेदाः संभवन्ति  । तेऽपि अनयैव दिशा द्रष्टव्याः  । ।
10. Mammata: Kavyaprakasa [Karikavali]

उपमानाद्यदन्यस्य व्यतिरेकः स एव सः   ।
हेत्वोर्कुतावनुक्तीनां त्रये साम्ये निवेदिते   । । १०५  । ।
शब्दार्थाभ्यामथाक्षिप्ते श्लिष्टे तद्वत्त्रिरष्ट तथ् ।
निषेधो वक्तुमिष्टस्य यो विशेषाभिधित्सया   । । १०६  । ।
11. Vamanacarya Ramabhatta Jhalakikar’s Balabodhini commentary

#<उपमानाद्यदन्यस्य व्यतिरेकः स एव सः  ।>#

अन्यस्योपमेयस्य व्यतिरेक आधिक्यं  ।
क्षीणः क्षीणोऽपि शशी भूयो भूयोऽभिवर्धते सत्यं  ।
विरम प्रसीद सुन्दरि यौवनमनिवर्ति यातं तु  । । ४६२  । ।
इत्यादानुपमानस्योपमेयादाधिक्यमिति केनचिदुक्तं तदयुक्तं अत्र यौवनगतास्थैर्याधिक्यं हि विवक्षितं  ।
(सू- १६०)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

सूत्र २९:
भेदप्राधान्ये उपमानादुपमेयस्याधिक्ये विपर्यये वा व्यतिरेकः  । । २९  । ।
अधुना भेदप्राधान्येनालङ्कारकथनं  ।
भेदो वैलक्षण्यं  ।
स च द्विधा भवति, उपमानादुपमेयस्याधिकगुणत्वे विपर्यये वा भावात् ।
विपर्ययो न्यूनगुणत्वं  ।
__________

क्रमेणोदाहरणं -ऽदिद्दक्षवः पक्ष्यलताविलासमक्ष्णां सहस्रस्य मनोहरं ते  ।
वापीषु नीलोत्पलिनी-विकासरभ्यासु नन्दन्ति न षट्पदौधाःऽ  । ।
ऽक्षीणः क्षोणोऽपि शशी भूयो भूयो विवर्धते सत्यं  ।
विरम प्रसीद सुन्दरि यौवनमनिवर्ति यातं तुऽ  । ।
अत्र विकस्वरनीलोत्पलिन्यपेक्षया अक्षिसहस्रस्य पक्ष्मलतया अधिकगुणत्वं  ।
चन्द्रापेक्षया च यौवनस्य न्यूनगुणत्वं  ।
शशिवैलक्षण्येन तस्यापुनरागमात् ।
19. Jayaratha’s Vimarsini ((1150-1200 AD)

सूत्र २९ः
#<

भेदप्राधान्ये उपमानादुपमेयस्याधिक्ये विपर्यये वा व्यतिरेकः  । । २९  । ।
अधुना भेदप्राधान्येनालङ्कारकथनं  ।
भेदो वैलक्षण्यं  ।
स च द्विधा भवति, उपमानादुपमेयस्याधिकगुणत्वे विपर्यये वा भावात् ।
विपर्ययो न्यूनगुणत्वं  ।>#

--------------------

२९ः
भेदप्राधान्य इत्यादि  ।
अधुनेति प्रात्पावसरं  ।
भेदस्य चात्र प्राधान्यादभेदस्य वस्तुतः सद्भावः  ।
सादृश्य एव पर्यवसानात् ।
अत एव सादृश्यव्यतिरेकेण संभवन्नपि भेदो नास्य विषयः  ।
यथा - 
ऽदिव्योत्तरीयभृति कौस्तुभरन्नभाजि देवे परे दधतु लुब्धधियोऽनुबन्धं  ।
रूपं दिगम्बरमखण्टनृमुण्डचूडं भावत्कमेव तु बतेश मम स्पृहायैऽ  । ।
अत्र वैष्णवेभ्यः स्वात्मनि विष्णोर्वा परमेश्वरे भेदमात्रं विवक्षितं न तु केनापि कस्यचिदौपम्यं  ।
स इति भेदः  ।
तस्याधिक्यविपर्ययाभ्यां वैविध्याद्वयतिरेकोऽपि द्विविधः  ।
तदाश्रयत्वादस्य  ।
__________

२९ ।१ः
#<

क्रमेणोदाहरणं -ऽदिद्दक्षवः पक्ष्यलताविलासमक्ष्णां सहस्रस्य मनोहरं ते  ।
वापीषु नीलोत्पलिनी-विकासरभ्यासु नन्दन्ति न षट्पदौधाःऽ  । ।
ऽक्षीणः क्षोणोऽपि शशी भूयो भूयो विवर्धते सत्यं  ।
विरम प्रसीद सुन्दरि यौवनमनिवर्ति यातं तुऽ  । ।
अत्र विकस्वरनीलोत्पलिन्यपेक्षया अक्षिसहस्रस्य पक्ष्मलतया अधिकगुणत्वं  ।
चन्द्रापेक्षया च यौवनस्य न्यूनगुणत्वं  ।
शशिवैलक्षण्येन तस्यापुनरागमात् ।>#

--------------------

२९ ।१ः
चन्द्रापेक्षयेति  ।
शशियौवनयोर्हि समानेऽपि गत्वरत्वे शशिनः पुनरागमनमपि संभवति न तु यौवनस्येति ततोऽस्य न्यूनगुणवत्त्वं  ।
नन्वत्र विपर्ययमेवेति सूत्रितं भेदान्तरमयुक्तं  ।
उपमानादुपमेयस्य न्यूनगुणत्वे वास्तवत्वात्,तत्त्वे चालङ्कारत्वानुपपत्तेः  ।
यौवनस्य चात्रास्थिरत्वे प्रतिपाद्ये प्रतिपाद्ये चन्द्रापेक्षयाधिकगुणत्वमेव विवक्षितं  ।
यदेतञ्चन्द्रवद्यातं सन्न पुनपायातीति  ।
असदेतत् ।
यतोऽत्र चन्द्रवद्गतं सद्यौवनं यदि पुनरप्यागच्छ्रेत्तत्प्रियं प्रति चिरमीर्ष्यानुबन्धो युज्येत  ।
कालान्तरेऽपि ह्यस्य तदवलोकनादुना सफलीकारः स्यात् ।
इदं पुनर्हतयौवनं यातं सत्प्रुनर्नागच्छ्रतीतीर्ष्याद्यन्तरायपरिहारेण निरन्तरतयैव प्रियेण सह सफलयितव्यमिति धिगीर्ष्याम्,त्यज प्रियं प्रति मन्युम्,कुरु प्रसादमित्यास्मिन्प्रियवयस्योपदेशे प्रियं प्रति कोपोपशमाय चन्द्रापेक्षया यौवनस्यापुनरागमनं न्यूनगुणत्वेनैव विवक्षितमिति वाक्यार्थविद एव प्रमाणं  ।
न चैतद्वास्तवमुपमेयस्य न्यूनगुणत्वं  ।
तस्यैव सातिशयत्वेनप्रतिपाद्यत्वात् ।
प्रकृतार्थोपरञ्जकत्वे हि सर्वथा कवेः संरम्भः  ।
तच्चाधिकगुणमुखेन भवतु,इतरथा वा को विशेषः  ।
तस्माद्युक्तमेव विपर्यये वेति सूत्रितं  ।
प्रत्युत प्रतित्पत्वात् ।
वतःऽस्वरेण तस्या अभृतस्त्रुतेवऽ इत्यादावन्यष्टालापस्य प्रतिकूलत्वोक्तेः कर्णकटुकत्वादिना न्यूनत्वावगतेरुपमेयभूताया भगवत्याः संबन्धिनः स्वरस्यामृतस्त्रतेवेत्यभिधानादानन्दातिशयदातिशयदायित्वादेश्चाधिक्यमेवावगम्यत इत्यलं बहुना  ।
अस्यापि सादृश्याश्रयत्वात्सामान्यस्य त्रयी गतिः  ।
तत्रानुगामिता यथा - नागेन्द्रहस्तास्त्वचि कर्कशत्वादेकान्तशैत्यात्कदलीविशेषाः  ।
लब्ध्वापि लोके परिणाहि रूपं जातास्तद्वर्वोरुपमानबाह्याः  । ।
अत्र परिणाहिरूपत्वस्यातुगामित्वं  ।
वस्तुप्रतिवस्तुभावे पुनर्ग्रन्थकृतैवोदाहृतं - दिदृक्षव इत्यादि  ।
अत्र मनोहरत्वरम्यत्वयोः शुद्धसामान्यरूपत्वं  ।
पक्ष्यलताविलासविकस्वरयोश्च बिम्बप्रतिबिम्बभावः  ।
20. Vidyacakravartin’s Samjivani

#<भेदप्राधान्ये उपमानादुपमेयस्याधिक्ये विपर्यये वा व्यतिरेकः  । २८  । ।>#

भेदप्राधान्ये साधर्म्य इत्यनुषज्यते  ।
भेदप्राधान्यं व्यतिरेकस्योक्तचरमनुस्मारयनधिकरोति - अधुनेत्यादि  ।
भेदमसम्भववैचित्र्यद्वयं प्रभेदबीजत्वेन उट्घाटयति-भेदो वैलक्षण्यमित्यादि  ।
विपर्ययशब्दात्मिथ्याज्ञानभ्रमो मा भूदित्याह-विपर्ययो न्यूनगुणत्वमिति  ।
दिद्दक्षव इति  ।
अत्र नीलोत्पलिनी विकासापेक्षयाक्षिसहस्रपक्ष्मलताया अधिकगुणत्वं  ।
क्षीणः क्षीणोऽपीति  ।
अत्र अनिवर्तिनो यौवनस्य क्षयिणोऽपि भूयोऽभिवर्धितशशिव्यपेक्षया न्यूनगुणत्वं  ।
तदेतदुभयं योजयति-अत्र विकस्वरेत्यादिना  ।
भेदप्रधाने साधर्म्ये व्यतिरेको विधीयते  ।
आधिक्यादुपमेयस्य न्यूनत्वाद्वोपमानतः  । ।
21. Jayadeva [alias Piyusavarsa]: Candraloka (1200 AD)

व्यतिरेको विशेषश्चेदुपमानोपमेययोः   ।
शैला इवोन्नताः सन्तः किं तु प्रकृतिकोमलाः   । । ५.५८  । ।
22. Visvanatha kaviraja: Sahityadarpana ) (1384 AD)

#<आदिक्यमुपमेयस्योपमानान्न्यूनताथवा  ।
व्यतिरेकः-->#

स च--
#<--एक उक्तेऽनुक्ते हेतौ पुनस्त्रिधा  । । साहित्यदर्पण १०.५२  । ।>#

#<चतुर्विधोऽपि साम्यस्य बोधनाच्छब्दतोर्ऽथतः  ।
आक्षेपाच्च द्वादशधा श्लेषेऽपीति त्रिरष्टधा  । । साहित्यदर्पण १०.५३  । ।>#

#<प्रत्येकं स्यान्मिलित्वाष्टचत्वारिंशद्विधः पुनः  ।>#

उपमेयस्योपमानादाधिक्ये हेतुरुपमेयगतमुत्कर्षकारणमुपमानगतं निकर्षकारणं च  ।
तयोर्द्वयोरप्युक्तावेकः, प्रत्येकं समुदायेन वानुक्तौ त्रिविध इति चतुविधेऽप्यस्मिन्नुपमानोपमेयत्वस्य निवेदनं शब्देन अर्थेन आक्षेपेण चेति द्वादशप्रकारोऽपि श्लेषे, "अपि" शब्दादश्लेषेऽपीति चतुर्विंशतिप्रकारः  ।
उपमानान्न्यूनतायामप्यनयैव भङ्ग्या चतुर्विंशतिप्रकारतेति मिलित्वा अष्टचत्वारिंशत्प्रकारो व्यतिरेकः  ।
उदाहरणम्--
"अकलङ्कं मुखं तस्या न कलङ्की विधुर्यथा"  ।
अत्रोपमेयगतमकलङ्कत्वमुपमानगतं च कलङ्कित्वं हेतुद्वयमप्युक्तम्, यथाशब्दप्रतिपादनाच्च शाब्दमौपम्यं  ।
अत्रैव "न कलङ्किविधूपमम्" इति पाठे आर्थं  ।
"जयतीन्दुं कलङ्किनम्" इति पाठे त्विववत्तुल्यादिपदविरहादाक्षिप्तं  ।
अत्रैवाकलङ्कपदत्यागे उपमेयतोत्कर्षकारणानुक्तिः  ।
कलङ्किपदत्यागे चोपमानगतनिकर्षकारणानुक्तिः  ।
द्वयोरनुक्तौ द्वयोरनुक्तिः  ।
श्लेषे यथा--
"अतिगाढगुणायाश्च नाब्जवद्भङ्गुरा गुणाः"  ।
अत्रेवार्थे वतिरिति शाब्दमौपम्यं  ।
उत्कर्षनिकर्षकारणयोर्द्वयोरप्युक्तिः  ।
गुणशब्दः श्लिष्टः  ।
अन्ये भेदाः पूर्ववदूह्याः  ।
एतानि चोपमेयस्योपमानादाधिक्य उदारणानि  ।
न्यूनत्वे दिङ्मात्रं यथा--
"क्षीणः क्षीणोऽपि शशी भूयो भूयोऽभिवर्धते सत्यं  ।
विरम प्रसीद सुन्दरि ! यौवनमनिवर्ति यातं तु"  । ।
अत्रोपमेयभूतयोवनास्थैर्यस्याधिक्यं  ।
तेनात्र "उपमानादुपमेयस्याधिक्ये विपर्यये वा व्यतिरेकः" इति केषांचिल्लक्षणे "विपर्यये वेतिपदमनर्थकम्" इति यत्केचिदाहुः  ।
तन्न विचारसहं  ।
तथाहि-अत्राधिकन्यूनत्वे सत्त्वासत्त्वे एव विवक्षिते  ।
अत्र च चन्द्रापेक्षया यौवनस्यासत्त्वं स्फुटमेव  ।
अस्तु वात्रोदाहरणे यथाकथंचिद्रतिः  ।
"हनूमदाद्यैर्यशसा मया पुनद्विषां हसैर्दूतपथः सितीकृतः"  ।
इत्यादिषु का गतिरिति सुष्ठूक्तं "न्यूनताथवा" इति  ।
23. Mahesvarabhatta’s Vijnapriya and 24. Anantadasa’s Locana (1400)

#<आदिक्यमुपमेयस्योपमानान्न्यूनताथवा  ।
व्यतिरेकः-->#

स च--
#<--एक उक्तेऽनुक्ते हेतौ पुनस्त्रिधा  । । साहित्यदर्पण १०.५२  । ।>#

     ************* टीका *************
     #<विज्ञप्रियः>#

     (वि, भ) व्यतिरेकालङ्कारमाह---आधिक्यमिति  ।
     उपमेयस्योपमानादाधिक्यं न्यूनताथवा वर्ण्यते स व्यतिरेकालङ्कार इत्यर्थः  ।
     तस्य विभक्तविभागेनाष्टचत्वारिंशद्विधत्वं  ।
     स चेति  ।
     क्वचित्तु एक उत्केऽनुक्ते हेतौ पुनः त्रिधेति कारिका  ।
     एव इत्यादेरुत्थापिकावृत्तिः  ।
     हेतावित्युत्कर्षानुपकर्षतया हेतुद्वयेः इत्यर्थः  ।
     ********** टीका संपूर्ण **********
#<चतुर्विधोऽपि साम्यस्य बोधनाच्छब्दतोऽर्थतः  ।>#

#<लोचना>#

(लो, ऋ) हेताविति  ।
ज्त्यपेक्षयैकवचनं  ।
यदुक्तं वृत्तौ हेतुरुपमेयगतमित्यादि  ।
शब्दत इति  ।
यदुक्तमत्रैव---श्रौती यथेववाशब्दा इति  ।
अर्थत इति  ।
यदुक्तमत्रैव---आर्थो तुल्यसमानाद्या इत्युक्तन्यायात् ।
********** टीका संपूर्ण **********
#<आक्षेपाच्च द्वादशधा श्लेषेऽपीति त्रिरष्टधा  । । साहित्यदर्पण १०.५३  । ।>#

#<प्रत्येकं स्यान्मिलित्वाष्टचत्वारिंशद्विधः पुनः  ।>#

उपमेयस्योपमानादाधिक्ये हेतुरुपमेयगतमुत्कर्षकारणमुपमानगतं निकर्षकारणं च  ।
तयोर्द्वयोरप्युक्तावेकः, प्रत्येकं समुदायेन वानुक्तौ त्रिविध इति चतुविधेऽप्यस्मिन्नुपमानोपमेयत्वस्य निवेदनं शब्देन अर्थेन आक्षेपेण चेति द्वादशप्रकारोऽपि श्लेषे, "अपि" शब्दादश्लेषेऽपीति चतुर्विंशतिप्रकारः  ।
उपमानान्न्यूनतायामप्यनयैव भङ्ग्या चतुर्विंशतिप्रकारतेति मिलित्वा अष्टचत्वारिंशत्प्रकारो व्यतिरेकः  ।
     ************* टीका *************
     #<विज्ञप्रियः>#

     (वि, म) कारिकार्थं स्वयमेव विशदयति---उपमेयस्येति  ।
     प्रत्येकमिति  ।
     उत्कर्षहेतोर्निकर्षहेतोर्वानुक्तौद्वौ  ।
     समुदायानुक्तौ चैकं इत्यनुक्तित्रयमित्याह---त्रिविध इति  ।
     हेतुद्वयोक्तिसाहित्यादाह---चतुर्विधेऽप्यस्मिन्निति  ।
     निवेदनं ज्ञापनं  ।
     शब्देनेति  ।
     उपमायाः श्रौतीत्वे इत्यर्थः  ।
     अर्थेनेति  ।
     उपमाया आर्थोत्वे इत्यर्थः  ।
     आक्षेपेणेति  ।
     उपमाप्रतिपादकानां इवादीनां तुल्यादिपदानां चाभावे कल्पनेनेत्यर्थः  ।
     इति द्वादशविधोपीति  ।
     हेतुद्वयोक्त्यनुक्तित्रयवशाच्चतुर्विधस्य उपमायाः शब्दार्थाक्षेपवशात्त्रिगुणत्वेन द्वादशविध इत्यर्थः  ।
     तद्द्वादशकस्य श्लेषाश्लेषयोः सम्भवं कारिकोक्तादपिशब्दाद्दर्शयति---श्लेषेऽपीति  ।
     भङ्ग्या प्रकारेण  ।
     ********** टीका संपूर्ण **********
उदाहरणम्--
"अकलङ्कं मुखं तस्या न कलङ्की विधुर्यथा"  ।
     ************* टीका *************
     #<विज्ञप्रियः>#

     (वि, य) अकलङ्कमिति  ।
     कलङ्की विधुर्यथा तस्या मुखं तथा न, किन्तु ततोधिकं  ।
     यतोऽकलङ्कमित्यर्थः  ।
     ********** टीका संपूर्ण **********
25. Visvesvara Kavicandra: Camatkaracandrika (1400)

#<द्विधा शभ्दार्थमुख्यस्स्यात्केवलं व्यतिरेकि च  । । ८.२४  । ।>#

केवलं यथा
कुर्वन्कुवलयोल्लासं श्यामारञ्जनलालसः  ।
सुधाकरोऽपि श्रीसिङ्गभूपालेन्दुः प्रकाशतां  । । ८.*४०  । ।
अत्र नायकावयविनः कुवलयस्य चन्द्रतया रूपणेन शब्दप्राधान्यमुक्तश्लिष्टविशेषण विशेषादर्थस्य प्राधान्यमिति केवला नामेदमुभयप्रधानं रूपकं  ।
व्यतिरेकिकं यथा
अभङ्गो वाराशिः विगलितकलङ्को हिमरुचिर्विवेकी हेमाद्रिः कलितनिजमूर्ती रतिपतिः  ।
अनिन्द्यो देवेन्द्रः कुटिलगतिहीनो भुजगराड्जनानां भाग्येन क्षितिमवति सिङ्गक्षितिपतिः  । । ८.*४१  । ।
अत्र वाराशिप्रभृतीनामभङ्गादिविशेषणाङ्कुरितव्यतिरेकाणां नायकसामानाधिकरण्येन कथनादर्थत श्शब्दतः प्राधान्यमवधार्यत इति व्यतिरेकवन्नामोभयप्रधानं रूपकं  ।
------------------

#<असदृक्षोपमानस्य व्यतिरेकोपमादिषु  ।>#

यथा
अविवेकी न सुरभिवत्चिन्तामणिरिव न याति काठिन्यं  ।
श्रीसिङ्गभूपतिलकः शिव शिव भूलोकभाग्यसौभाग्यं  । । ३.*३६  । ।
अत्रोपमानोपमेययोर्वैषम्येऽपि व्यतिरेकोपमानत्वाद्गुणत्वं  ।
#<अप्रसिद्धोपमानं तु भवेदप्रथितोपमं  । । ३.२८  । ।>#

-------------
#<असदृक्षोपमानस्य व्यतिरेकोपमादिषु  ।>#

यथा
अविवेकी न सुरभिवत्चिन्तामणिरिव न याति काठिन्यं  ।
श्रीसिङ्गभूपतिलकः शिव शिव भूलोकभाग्यसौभाग्यं  । । ३.*३६  । ।
अत्रोपमानोपमेययोर्वैषम्येऽपि व्यतिरेकोपमानत्वाद्गुणत्वं  ।
#<अप्रसिद्धोपमानं तु भवेदप्रथितोपमं  । । ३.२८  । ।>#

26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)
29. Vamana: Kavyalamkarasutra, with Vrtti (1400-1500)

अर्थान्तरन्यासस्य हेतुरूपत्वाद्, हेतोश्चान्वयव्यतिरेकात्मकत्वान्न पृथग्व्यतिरेक इति केचित् । तन्निरासाथमाह ----
__________

#<उपमेयस्य गुणातिरेकत्वं व्यतिरेकः  । । ४,३.२२  । ।>#

उपमेयस्य गुणातिरेकत्वं गुणाधिक्यं यदर्थादुपमानात्स व्यतिरेकः  । यथा ----
     %<सत्यं हरिणशावाक्ष्याः प्रसन्नसुभगं मुखं  ।
     समानं शशिनः किन्तु स कलङ्कविडम्बितः  । ।>%

कश्चित्तु गम्यनानगुणो व्यतिरेकः  । यथा ----
     %<कुवलयवनं प्रत्याख्यातं नवं मधु निन्दितं 
     हसितममृतं भग्नं स्वादोः पदं रससंवदः  ।
     विषमुपहितं चिन्ताव्याजान्मनस्यपि कामिनां
     चतुरललितैर्लीलातन्त्रैस्तवार्धविलोकितैः  । ।>%

 । ।२२ । ।
30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

व्यतिरेको विशेषश्चेदुपमानोपमेययोः।
शैला इवोन्नताः सन्तः किन्तु प्रकृतिकोमलाः॥५७॥
अयमुपमेयाधिक्यपर्यवसायी व्यतिरेकः।
यथा वा -
पल्लवतः कल्पतरोरेष विशेषः करस्य ते वीर!।
भूषयति कर्णमेकः परस्तु कर्णं तिरस्कुरुते॥
तन्न्यूनत्वपर्यवसायी यथा-
रक्तस्त्वं नवपल्लवैरहमपि श्लाघ्यैः प्रियाया गुणैस्त्वामायान्ति शिलीमुखः स्मरधनुर्मुक्तास्तता मामपि।
कान्तापादतलाहतिस्तव मुदे तद्वन्ममाप्यावयोः
सर्वम तुल्यमशोक! केवलमहं धात्रा सशोकः कृतः॥
अनुभयपर्यवसायी यथा -
दृढतरनिबद्धमुष्टेः कोशनिषण्णस्य सहजमलिनस्य।
कृपणस्य कृपाणस्य च केवलमाकारतो भेदः॥५७॥
33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

